Монгол Улсын Их Хурлын 2009 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2009 оны 11 дүгээр сарын 13-ны өдөр (Баасан гараг)-ийн хуралдаан 11 цаг 50 минутад Төрийн ордны “В ” танхимд эхлэв.


Байнгын хорооны дарга, УИХ-ын гишүүн Д.Оюунхорол ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 15  гишүүн ирж, 83,3  хувийн ирцтэй байв. Үүнд:


Чөлөөтэй: Д.К.Батбаяр


Өвчтэй: Ц.Дашдорж, С.Эрдэнэ


Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд /хоёр дахь хэлэлцүүлэг/ /үргэлжлэл/


Хэлэлцэж буй асуудалтай холбогдуулан  Сангийн сайд С.Баярцогт, Төрийн нарийн бичгийн дарга Д.Баттөр,  мөн яамны  Төсвийн бодлогын газрын дарга Б.Батжаргал,  Хөрөнгө оруулалтын хэлтсийн дарга Б.Батгэрэл,  Төсвийн бодлого зохицуулалтын газрын Орлогын хэлтсийн дарга Ж.Ганбат,  Зарлагын хэлтсийн дарга Б.Нямаа,  Нэгдсэн төсвийн хэлтсийн дарга Н.Нарангэрэл, Эрүүл мэндийн сайд С.Ламбаа, дэд сайд Ц.Цолмон,  мөн яамны Санхүүгийн газрын дарга Н.Түмэндэмбэрэл, Боловсрол, соёл, шинжлэх ухааны сайд Ё.Отгонбаяр, мөн яамны Санхүүгийн газрын дарга С.Наранцогт, Нийгмийн хамгаалал, хөдөлмөрийн сайд Т.Ганди, мөн яамны Санхүү, хөрөнгө оруулалтын газрын дарга Х.Мөнхзул, УИХ-ын Эрх зүй, хууль тогтоомжийн хэлтсийн зөвлөх С.Доржханд, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт П.Тогоо нарын бүрэлдэхүүнтэй ажлын хэсэг байлцав.


Хуулийн төслүүдийн хоёр дахь хэлэлцүүлэгтэй холбогдуулан УИХ-ын гишүүн С.Бямбацогт, Д.Дондог,  Ц.Очирбат, П.Алтангэрэл, Д.Арвин, Ц.Дашдорж,  З.Алтай, Х.Бадамсүрэн, Д.Одбаяр, Ц.Даваасүрэн, Р.Раш, Д.Оюунхорол, Ж.Энхбаяр, Б.Бат-Эрдэнэ, Ч.Улаан, Ө.Энхтүвшин нарын асуусан асуултад  Сангийн сайд С.Баярцогт, Эрүүл мэндийн сайд С.Ламбаа, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, ажлын хэсгээс Н.Түмэндэмбэрэл, Д.Баттөр, Б.Батгэрэл  нар хариулж, тайлбар хийв.

Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16,5 дахь хэсгийн заалт Байнгын хорооны 2009 оны 11 дүгээр сарын 11-ний өдрийн хуралдаанаас гишүүдийн гаргасан саналыг үндэслэн ажлын хэсэг байгуулагдсан.

Ажлын хэсгийн танилцуулгыг ажлын хэсгийн ахлагч Улсын Их Хурлын гишүүн Д.Дондог танилцуулав.

Танилцуулгатай холбогдуулан Улсын Их Хурлын гишүүн А.Тлейхан, Д.Очирбат, С.Бямбацогт, Ж.Энхбаяр, Ч.Улаан, З.Алтай, Д.Арвин,  Ц.Даваасүрэн, П.Алтангэрэл, Д.Одбаяр нар асуулт, санал хэлж, ажлын хэсгийн ахлагч, Улсын Их Хурлын гишүүн Д.Дондог хариулж, тайлбар хийв.

Д.Оюунхорол: 1. Улсын Их Хурлын гишүүн А.Тлейханы гаргасан, Өлгий хотод 960 суудалтай 1 дүгээр ахлах сургуулийн барилгыг шинээр барих. Нийт төсөвт өртөг нь 2,2 тэрбум төгрөг. Үүнээс 2010 онд 500 сая төгрөгийг тусгах нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ.



2. Улсын Их Хурлын гишүүн А.Тлейханы гаргасан, Алтай сумын хүн эмнэлгийн  25 ортой барилга барих. Нийт төсөвт өртөг нь 357 сая төгрөгийг тусгах нь зүйтэй гэсэн саналыг дэмжиж байгаа гишүүд гараа өргөнө үү.

З. Улсын Их Хурлын гишүүн А.Тлейханы гаргасан, Булган сумын хүн эмнэлгийн барилга барих. Нийт төсөвт өртөг 330 сая төгрөгийг тусгах нь зүйтэй гэсэн саналыг  дэмжиж байгаа гишүүд гараа өргөнө үү.

4. Улсын Их Хурлын гишүүн А.Тлейханы гаргасан, Баяннуур сумын хүн эмнэлгийн барилга барих. Нийт төсөвт өртөг нь 380 сая төгрөгийг тусгах нь зүйтэй гэсэн саналыг дэмжиж байгаа гишүүд гараа өргөнө үү.

5. Улсын Их Хурлын гишүүн А.Тлейханы гаргасан, Хүүхэд залуучуудын парк байгуулах. Нийт төсөвт өртөг нь 1 миллиард 150 сая төгрөг. Үүнээс 2010 оны төсөвт 150 сая төгрөгийг тусгах нь зүйтэй гэсэн саналыг дэмжиж байгаа гишүүд гараа өргөнө үү.

6. Улсын Их Хурлын гишүүн А.Тлейханы гаргасан, Ахмадын өргөө барих. Нийт төсөвт өртөг нь 371,1 сая төгрөгийг тусгах нь зүйтэй гэсэн саналыг дэмжиж байгаа гишүүд гараа өргөнө үү.

7. Улсын Их Хурлын гишүүн А.Тлейханы гаргасан, Аймгийн хөгжимт драмын театрын хөгжмийн зэмсэг, тоног төхөөрөмж шинэчлэхэд нийт төсөвт өртөг нь189,2 сая төгрөг. Үүнээс 2010 онд  150 сая төгрөгийг тусгах нь зүйтэй гэсэн саналыг дэмжиж  байгаа гишүүд гараа өргөнө үү.

8. Улсын Их Хурлын гишүүн Д.Дондогийн гаргасан Төв аймгийн Баянхангай суманд 10 ортой эмнэлгийн барилгад зориулж 350 сая төгрөгийг тусгах нь зүйтэй гэсэн саналыг  дэмжиж байгаа гишүүд  гараа өргөнө үү.

9. Улсын Их Хурлын гишүүн Ж.Энхбаярын гаргасан, Говь-Алтай аймгийн Дэлгэр суманд 20 ортой эмнэлгийн барилгад зориулж 300 сая төгрөгийг тусгах нь зүйтэй гэсэн саналыг дэмжиж  байгаа гишүүд гараа өргөнө үү.

10. Улсын Их Хурлын гишүүн Д.Балдан-Очир, Д.Оюунхорол, Ш.Сайхансамбуу нарын гаргасан, , Завхан аймгийн Их-Уул суманд 10 ортой эмнэлгийн барилгад зориулж, 350 сая төгрөгийг дэмжье гэсэн гишүүд гараа өргөнө үү.

11.Эрүүл мэндийн салбарын тоног төхөөрөмж, хөрөнгө оруулалтын зардалд 1 тэрбум төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

12.Түргэн тусламжийн машины парк шинэчлэлд 1,8 тэрбум төгрөгийг төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

13.Улсын Их Хурлын гишүүн Д.Очирбат, Л.Гүндалай, Д.Дондог, Д.Арвин нарын гаргасан, Эрүүл мэндийн салбарын урсгал зардалд дархлаажуулалтын санд 700 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

14.Эрүүл мэндийн салбарын эмнэлгийн барилгын их засварт  500 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

15.Улсын Их Хурлын гишүүн Д.Арвин, Э.Мөнх-Очир, С.Бямбацогт, Х.Бадамсүрэн, Ц.Дашдорж, Г.Занданшатар нарын гаргасан, Орхон аймгийн сумын сургуулийн спорт заал шинээр барихад 600 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

16.Улсын Их Хурлын гишүүн Д.Дондог, Су.Батболд, М.Энхболд, Н.Энхболд нарын гаргасан, Төв аймгийн Баянчандмань сумын 960 хүүхдийн суудалтай сургуулийн барилгыг шинээр барихад  1,5 тэрбум төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

17.Улсын Их Хурлын гишүүн Ц.Даваасүрэн, С.Бямбацогт, А.Тлейхан нарын гаргасан, Оюутны хотхон-20000 хөтөлбөрийг хэрэгжүүлж эхлэхэд  зориулан хөдөөгийн оюутнуудын 1000 оюутны байр барихад 3 тэрбум төгрөг төлөвлөж, үүнээс 2010 онд 1 тэрбум төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

18.Улсын Их Хурлын гишүүн Д.Очирбатын гаргасан, Чингэлтэй дүүрэгт шинэ сургууль барьж эхлүүлэхэд энэ оны төсөвт 350 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

19.Улсын Их Хурлын гишүүн Ж.Энхбаяр, Ц.Дашдорж нарын гаргасан, Говь-Алтай аймгийн Алтай чуулгын барилгыг дуусгахад 2 тэрбум төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

20.Улсын Их Хурлын гишүүн Д.Балдан-Очир, Ш.Сайхансамбуу, Д.Оюунхорол нарын гаргасан, Завхан аймгийн Отгон сумын сургуулийн 320 хүүхдийн хичээлийн байрны барилгыг барьж эхлүүлэхэд 300 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

21.Улсын Их Хурлын гишүүн Д.Одбаяр, Ц.Шинэбаяр, П.Алтангэрэл нарын гаргасан, Дорнод аймгийн Баяндун, Матад сумын цэцэрлэгийн барилгыг барихад зориулж 300 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

22.УИХ-ын гишүүн Ц.Даваасүрэнгийн гаргасан, Хөвсгөл аймгийн Түнэл сумын сургуулийн хичээлийн байрны өргөтгөлд  260 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


23.УИХ-ын гишүүн Д.Балдан-Очирын гаргасан, Завхан аймгийн Сантмаргац сумын цэцэрлэгийн барилгыг гүйцээн барьж дуусгахад 250 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

24.Улсын Их Хурлын гишүүн Ж.Батсуурь, С.Бямбацогт нарын гаргасан, Говьсүмбэр аймгийн Сүмбэр сумын цэцэрлэгийн барилгыг дуусгахад 250 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


25.УИХ-ын гишүүн Ж.Энхбаяр, Дашдорж нарын гаргасан, Говь-Алтай аймгийн Дарви сумын хүүхдийн цэцэрлэгийн барилгад 400 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


26.УИХ-ын гишүүн Бямбацогтын гаргасан, Ховд аймгийн Жаргалант суманд сургууль шинээр барихад зориулж 465 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
10


Татгалзсан
1


Бүгд 

11


Гишүүдийн олонхийн саналаар дэмжигдлээ.


27.УИХ-ын гишүүн Х.Бадамсүрэн, Ц.Баярсайхан нарын гаргасан, Өмнөговь аймгийн Цогт-Овоо сумын сургуулийн барилгын их засварт зориулж 180 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


28.УИХ-ын гишүүн Л.Гүндалайгийн гаргасан, Хөвсгөл аймгийн Мөрөн суманд цэцэрлэг барихад зориулж  150 сая  төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


29.УИХ-ын гишүүн Ө.Энхтүвшингийн гаргасан, Хөвсгөл аймгийн Цагаан-Үүр суманд цэцэрлэгийн барилга барихад зориулж 150 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


30.УИХ-ын гишүүн Ж.Батсуурийн гаргасан, Дорноговь аймгийн Замын-Үүд сумын  150 хүүхдийн цэцэрлэгийн барилгын үлдэгдэл барьж дуусгахад зориулж  130 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


31.УИХ-ын гишүүн Ш.Сайхансамбуу, Д.Балдан-Очир, Д.Оюунхорол нарын гаргасан, Завхан аймгийн Улиастай сумын хүүхдийн 1 дүгээр цэцэрлэгийн барилгын засварын ажлыг дуусгахад 100 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


32.УИХ-ын гишүүн Ж.Энхбаяр, Ц.Дашдорж нарын гаргасан, Говь-Алтай аймгийн Эрдэнэ, Халиун, Баянтоорой сумдын хүүхдийн цэцэрлэгийн барилгын засварт зориулж 60 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


33.УИХ-ын гишүүн Д.Дондогийн гаргасан, Төв аймгийн Бүрэн сумын хүүхдийн цэцэрлэгийн барилгын зураг төсөв  боловсруулах, шинээр барихад  50 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


34.УИХ-ын гишүүн Д.Дондогийн гаргасан, Төв аймгийн Баян-Өнжүүл сумын дунд сургуулийн барилгын зургийн төсөв боловсруулахад 50 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
10


Татгалзсан
1


Бүгд 

11


Гишүүдийн олонхийн саналаар дэмжигдлээ.


35.УИХ-ын гишүүн Д.Балдан-Очир, Д.Оюунхорол, Ш.Сайхансамбуу нарын гаргасан, Завхан аймгийн Тэс сумын  640 хүүхдийн сургуулийн барилгын зураг төсвийн ажлыг эхлүүлэхэд зориулж 50 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


36.Улсын Их Хурлын гишүүн Бямбацогтын гаргасан, Монгол Улсыг хөгжүүлэх сангийн 2010 оны төсвийн тухай хуулийн 4.1.1-ийн 13-ын соёлын төвийн барилга Ховдын Дарви гэснийг Ховд аймгийн Мөст сум болгон өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


37.УИХ-ын гишүүн Б.Бат-Эрдэнэ, Д.Арвин нарын гаргасан, Хэнтий аймгийн Мөрөн сумын сургуулийн хичээлийн байрны зураг төсвийг шинээр хийлгэхэд зориулж 50 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

38.УИХ-ын гишүүн Ж.Энхбаярын гаргасан, Говь-Алтай аймгийн Баянчандмань сумын соёлын төвийн барилгын засварт зориулж  60 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

39.УИХ-ын гишүүн З.Алтай, Х.Бадамсүрэн, Д.Дондог, Д.Оюунхорол, Д.Одбаяр нарын гаргасан, Шинжлэх ухааны академийн гишүүдийн нэмэгдэлд зориулж 224 сая  төгрөгийг төсөвт нь тусгах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
1


Бүгд 

11

Гишүүдийн олонхийн саналаар дэмжигдлээ.

40.УИХ-ын гишүүн Д.Одбаяр, Д.Алтангэрэл, Ц.Шинэбаяр, Н.Ганбямба, Б.Бат-Эрдэнэ, Д.Арвин, Д.Дондог, Э.Мөнх-Очир, О.Чулуунбат, С.Баярцогт, Ө.Энхтүвшин нарын гаргасан, Олон улсын Алтаргана  2010 наадмыг зохион байгуулахад шаардагдах 220 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

41.УИХ-ын гишүүн Ц.Даваасүрэнгийн гаргасан, Хөвсгөл аймгийн Бүрэнтогтох суманд төрөх эхчүүдийн байр барихад зориулж 270 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

42.Мөрөн сумын ахмадын өргөө барихад зориулж 350 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

43.УИХ-ын гишүүн Ц.Даваасүрэнгийн гаргасан, Мөрөн суманд 640 хүүхдийн суудалтай сургууль барихад зориулж 1,8 тэрбум төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

44.УИХ-ын гишүүн С.Бямбацогтын гаргасан, Ховд аймгийн Чандмань сумын эмнэлгийн их засварын барилгын 100 сая төгрөгийг Зэрэг сумын дэмжигдсэн 351 сая төгрөгний 100 сая төгрөгийг хасч шилжүүлэх замаар шийдвэрлэе гэсэн саналыг дэмжье гэж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

45.УИХ-ын гишүүн Ч.Улааны гаргасан,  Сүхбаатар аймгийн Асгат, Наран суманд сургуулийн барилгыг эхлүүлэхэд зориулж тус бүр  100 сая төгрөгийг нэмж тусгах нь зүйтэй гэсэн саналыг  дэмжиж байгаа гишүүд гараа өргөнө үү.

Зөвшөөрсөн
10


Татгалзсан
1


Бүгд 

11

Гишүүдийн олонхийн саналаар дэмжигдлээ.

46.Нийгмийн бодлого, боловсрол, соёл, шинжлэх ухааны байнгын хорооны Ажлын хэсгийн дэмжигдээгүй саналыг бүхэлд нь дэмжихгүй гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

47.Улсын Их Хурлын гишүүн Ж.Энхбаярын гаргасан, Цогт сумын хичээлийн байрны өргөтгөлийн  160 хүүхдийн сургуулийн барилгын өргөтгөл барихад 300 сая төгрөгийг нэмж тусгах  гэсэн саналыг дэмжье гэж байгаа гишүүд гараа өргөнө үү.

Зөвшөөрсөн
10


Татгалзсан
1


Бүгд 

11

Гишүүдийн олонхийн саналаар дэмжигдлээ.

48.Улсын Их Хурлын гишүүн Ж.Энхбаярын гаргасан, Дэлгэр суманд цэцэрлэгийн өргөтгөл барихад  200 сая төгрөг нэмж тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
1


Бүгд 

11

Гишүүдийн олонхийн саналаар дэмжигдлээ.

49.Улсын Их Хурлын гишүүн Ж.Энхбаярын гаргасан, Бигэр сумын 75 ортой цэцэрлэгийг шинээр барихад  350 сая төгрөг тусгах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
11


Татгалзсан
0


Бүгд 

11

Гишүүдийн олонхийн саналаар дэмжигдлээ.

Хуралдаан 13 цаг 20 минутанд өндөрлөв. 

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ БАЙНГЫН


ХОРООНЫ ДАРГА






Д.ОЮУНХОРОЛ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ 







Д.ЦЭНДСҮРЭН
УЛСЫН ИХ ХУРЛЫН НИЙГМИЙН БОДЛОГО, БОЛОВСРОЛ, СОЁЛ,

ШИНЖЛЭХ УХААНЫ БАЙНГЫН ХОРООНЫ  2009 ОНЫ 11 ДҮГЭЭР
САРЫН 13-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Оюунхорол: Одоо  13 гишүүн ирж, 72,3 хувийн ирцтэй байгаа учраас Байнгын хорооны хуралдаан нээснийг мэдэгдье. 

Өнөөдрийн Байнгын хорооны  хуралдаанаар хэлэлцэх асуудлыг танилцуулъя. Монгол Улсын  2010 оны төсвийн тухай хууль, Монгол Улсыг хөгжүүлэх сангийн  2010 оны төсвийн тухай, Нийгмийн даатгалын сангийн  2010 оны төсвийн тухай хуулиудын төслүүдийн  хоёр дахь хэлэлцүүлгийг үргэлжлүүлнэ.

Хэлэлцэх асуудлыг батлах саналтай гишүүд гараа өргөнө үү.  Хэлэлцэх асуудалтай холбогдуулан Боловсрол, соёл, шинжлэх ухааны сайд Отгонбаяр, Эрүүл мэндийн сайд Ламбаа, Сангийн яамны Төсвийн бодлого зохицуулалтын газрын дарга Батжаргал болон яамдын газрын дарга, ажлын хэсгийн гишүүд оролцож байна.

Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16,5 дахь хэсгийн заалт Байнгын хорооны 2009 оны 11 дүгээр сарын 11-ний өдрийн хуралдаанаас гишүүдийн гаргасан саналыг үндэслэн ажлын хэсэг байгуулсан. Ингээд ажлын хэсгийн танилцуулгыг ажлын хэсгийн ахлагч Улсын Их Хурлын гишүүн Дондог танилцуулна.

Д.Дондог: Гишүүдийн энэ өдрийн амар амгаланг айлтгая. Байнгын хорооны хуралдаанд Их Хурлын гишүүдээс 2010 оны  төсөв, Монгол Улсыг хөгжүүлэх сангийн 2010 оны төсөв, Нийгмийн даатгалын сангийн 2010 оны төсөвтэй холбогдуулаад ажлын хэсэг байгуулсан байна. Ажлын хэсгийг надаар ахлуулж, Арвин, Гүндалай, Очирбат, Улаан, Энхтүвшин  гэсэн 6 гишүүд орж ажилласан.  Ажлын хэсгийн хуралдаан Байнгын хорооны даргын өрөөнд болсон. Энд  хуралдахдаа зарчмын хэд хэдэн асуудлыг ярилцаж байж, Улсын Их Хурлын гишүүдийн гаргасан  60-аад саналыг нэгбүрчлэн авч хэлэлцээд, дараахь саналуудыг танилцуулах гэж бэлтгэлээ. 


Ерөнхийдөө бид нар орж ирсэн төсөв дээр дандаа нэмж хөрөнгө оруулалт, засварын төсөв суулгана гэсэн байр суурьтайгаар санал гарсан байна. Тэгэхээр зэрэг эх үүсвэр нь байхгүй байгаа. Эхний ээлжинд эх үүсвэрийг яах вэ гэдэг юмыг ярилцсан. Өдөр нь Байнгын хорооны хуралдаан дээр Сангийн сайдтай  ярилцсан юмнууд бий. Ингээд Эрүүл мэндийн салбарын төсвийг 5 тэрбум төгрөгөөр, Боловсрол, шинжлэх ухааны салбарын төсвийг 6 тэрбум төгрөгөөр нэмэгдүүлье гэсэн ийм томъёоллоор ажлын хэсэг дээр санал хураагдаж, энэ саналыг дэмжсэн. Ингээд 11 тэрбум төгрөгний эх үүсвэртэйгээр  60-аад саналыг нэгтгэж ярилцсан гэж хэлэх байна.


60-аад саналын хувьд бол  олон саналууд давхардсан. Давхардсан саналуудаас хасагдчихаар зэрэг харьцангуй цөөн болж байгаа. Энэ дотор баримталсан зарчим бол ер нь сургууль, эмнэлэг, цэцэрлэг, дотуур байраа эхний ээлжинд хөрөнгө оруулалт, засвартаа хамруулах нь зүйтэй юм гэсэн ийм байр сууринаас хандсан. Ингээд нийтдээ 26-27 санал дэмжигдсэн. Бусад санал нь дэмжигдээгүй. Дэмжигдээгүй саналын тухайд дараагаар тайлбарыг тусад нь хэлэх байх, нэг талаасаа.


Нөгөө талаас, нэг гишүүний гаргасан санал бол 4-5 санал байна билээ. Бүх сумдад сургууль, цэцэрлэг, барина, засварлана гээд. Тэгээд нэгэнтээ тэнд хөрөнгийн эх үүсвэр бага байгаа учраас бас заримыг нь өөрсөдтэй нь зөвшилцөөд, дараа жилүүдэд тусгахаар, заримынх нь зураг төсвийг нь хийлгэхээр ингэж тавьж өгөөд, тэгээд үлдсэн аль нэг объектыг энэ жилийн  2010 оны төсөвт сууж байхаар ийм зарчмыг баримталж ажилласан.


Соёлын төвүүд, цэцэрлэгт хүрээлэн, саад, хүүхэд залуучуудын зугаалгын газар гэсэн зүйлүүдийг энэ удаад тэвчиж болох зардал юм гэж ар талд нь тавьсан. Сургууль, эмнэлэг, цэцэрлэгээ нэн тэргүүнд нь барьсан гэдгийг хэлье. Ингээд  энэ саналуудыг би нэгбүрчлэн танилцуулах шаардлагагүй. Байнгын хорооны дарга уншаад санал хураалгаад явах байх гэж бодож байна.


Д.Оюунхорол: Ажлын хэсгийн танилцуулгыг сая Дондог гишүүн танилцууллаа. Ер нь бол ажлын хэсгийн гол баримталж байгаа байр суурь бол бид нар өнөөдөр төсвийн хоёрдугаар хэлэлцүүлгээрээ одоогийн өргөн баригдсан төсөв дээр боловсролын салбарт 6 тэрбум төгрөгийг нэмэгдүүлж өгөөч гэдэг саналыг Сангийн яаманд тавихаар төлөвлөж байгаа.


Дараа нь эрүүл мэндийн салбарын төсвийг 5 тэрбумаар нэмэгдүүлье гэж Улсын Их Хурлын гишүүдийн гаргасан санал. Ийм саналуудыг  З-4 гишүүн давтаж гаргасан байсан. Тийм учраас төсвийн нэмэх зардал нэлээн өндөр гарч ирсэн. Ингээд нийт дүнгээрээ боловсрол, эрүүл мэндийн салбарт 11 тэрбум төгрөгний хөрөнгө оруулалтыг нэмэгдүүлбэл ер нь бас одоо засагдаагүй байгаа сургууль, цэцэрлэг, эмнэлэг, зарим нэг шинэ барилгуудыг эхлэх ийм боломжтой юм гэсэн ийм санал гарсан. Тэгээд өнөөдрийн Байнгын хорооны хурлаар хэлэлцэх санал бол эрүүл мэндийн салбарын төсвийг 5 тэрбумаар нэмэгдүүлэх гэсэн нэг ийм саналын томъёолол байна.


Хоёрдугаарт нь, Боловсрол, соёл шинжлэх ухааны салбарын төсвийг 6 тэрбум төгрөгөөр нэмэгдүүлэх гэсэн саналын томъёоллыг оруулъя гэсэн саналтай байна. Тэгэхээр энэ санал дээр Улсын Их Хурлын гишүүд асуулт асууж, санал хэлье.


А.Тлейхан: Хуулийн дагуу бол Их Хурлын гишүүн саналаа гаргаж, нэгбүрчлэн санал хураалгах эрхтэй байдаг. Тэгэхээр энэ дээр ажлын хэсэг гаргаж,  60 саналыг багцалж, хоёр салбар дээр 5-6 тэрбум төгрөг тавина гэж байгаа нь хууль зөрчиж байгаа хэрэг, ингэж асуудалд хандаж болохгүй ээ, нэгдүгээрт.


Хоёрдугаарт нь, чухам гишүүдийн саналаас юу нь орж байна вэ? юу нь ороогүй вэ гэдгийг яриагүй байж нэг ийм юм оруулж ирэх нь хууль зөрчсөн хэрэг. Тийм учраас бид  нэгбүрчлэн санал хураалгах ёстой. Дэмжигдэнэ үү? Байна уу? Тэр бол дараагийн асуудал. Тийм учраас багц болж, эрүүл мэндэд 5  тэрбум, боловсролд 6 тэрбум өгье гэдэг  нь хууль зөрчсөн хэрэг болно гэдгийг  анхааруулж хэлье, ингэж болохгүй ээ.


Д.Оюунхорол: Тлейхан гишүүн ээ, ер нь энэ санал бол бас Их Хурлын гишүүдийн гаргасан санал. Ийм саналыг 4 гишүүн гаргасан. Нийт зардлыг 5 тэрбум, 6 тэрбум төгрөгөөр тус тус өсгөе. Аймаг, тойргийн шинж чанартай асуудлуудыг холбогдох яамдууд нь приорититоо зоогоод ингэж оруулъя гэсэн ийм санал гарсан. Энэ бол хууль зөрчих ямар ч үндэслэлгүй. Энэ бол Их Хурлын гишүүдээс гаргасан санал. Тийм учраас адилхан. Энэ бол нийтлэг гаргасан санал. Задаргаан дотроо тэр гишүүдийн хураалгасан саналууд чинь орж байна шүү дээ.


Д.Дондог: Тлейхан гишүүний асуултанд би хариулъя. Энэ бол зүгээр 5 тэрбум гээд санал хураачих гэж байгаа юм биш. Энэ чинь задаргаагий нь та нарт өгөөгүй болоод ингээд байна.  Нэгбүрчлэн хураана шүү дээ.  Ажлын хэсгээс хуралдаад, та нарын гаргасан саналууд байгаа 60-аад саналууд байгаа. Тэр саналуудыг бүгдийг ажлын хэсэг дээр аваад,  нэгбүрчлэн яриад, яамны 2 сайдыг суулгаж байгаад, ингээд нэгбүрчлэн яриад оруулж ирж байгаа юм. 


Эцсийн шийдвэрийг Байнгын хороо л гаргана. Ажлын хэсэг ямар шууд гаргаад шийдчих гэж байгаа биш, нэгд.


Хоёрдугаарт,  зөвхөн 6, 5-аар санал хураах гэж байгаа юм биш, энэ жагсаалтыг бүгдийг гишүүдэд өгөх ёстой. Үүний дагуу ярьж байгаад тэгээд нэгбүрчлэн санал хураагдана.


Д.Оюунхорол: Ажлын хэсгийн ажилласан саналаар санал хураалгах томъёоллыг танилцуулъя. Үүнийг яамдын санхүү, хэлтсийн газрын дарга нар, яамдын сайд нар хамт сууж байгаад энэ саналуудыг ингэж нэгтгэж, базъя гэдэг санал гаргасан. Энд Их Хурлын гишүүд шууд өөрсдөө санал гаргах эрхтэй байгаа болохоос асуудлыг шийдэх боломжгүй байсан. 


Ер нь 10 хэдэн тэрбум төгрөгөөр нэмэгдүүлнэ гэдэг нь бид нэлээн зоригтой юм яриад сууж байгаа л даа, яг үндсэндээ. Тийм учраас юмаа их зөв ойлголцож, асуудлаа шийдмээр байна.  


Эрүүл мэндийн салбарын саналыг гишүүдийн хэлсэн байсан санал бол голдуу эрүүл мэндийн салбарт тоног төхөөрөмжийн хөрөнгө оруулалтын зардлыг нэмэгдүүлээч гэдэг санал байсан. Энэ санал дээр 1 тэрбум төгрөгийг тавъя гэж гишүүд санал гаргасан байсан. Энд УИХ-ын гишүүн Арвин, Дондог, Дашдорж, Тлейхан, Баярсайхан, Очирбат, Алтангэрэл нар байна.  


Сумдын түргэн тусламжийн парк шинэчлэлд зориулаад 1,8 тэрбум төгрөг зориулъя гэсэн Их Хурлын гишүүдийн гаргасан санал. 


Дараагийнх нь Эрүүл мэндийн салбарын эмнэлгийн барилгыг шинээр барихад зориулаад 1 тэрбум төгрөгийг нэмье гэсэн санал.


Дөрөвдүгээрт нь, Эрүүл мэндийн салбарын урсгал зардал, дархлаажуулалтын санд 700 сая төгрөгийг нэмье гэсэн УИХ-ын гишүүн Гүндалай, Очирбат, Дондог, Арвин нарын гаргасан санал байна.


Эрүүл мэндийн салбарын эмнэлгийн барилгын их засварт 500 сая төгрөгийг тавъя гэж гаргасан.


Гишүүдээс гарсан байсан санал нь бол Баярсайхан, Бямбацогт гишүүд Байнгын хорооны хуралдаан дээр Эрүүл мэндийн салбарын хөрөнгө оруулалтыг 5 тэрбум төгрөгөөр нэмэгдүүлье гэсэн санал  хураалгая гэсэн. Үүнийг шийдэж байгаа хэлбэр нь 5 тэрбумыг дотор нь Эрүүл мэндийн яам бол ингэж задлах юм гэдэг задаргаагаа хийсэн юм.


Д.Очирбат: -60 гишүүдийнхээ саналыг санал хураалгуулаад ороод ерөнхийд нь барьсан санал шүү дээ. Сүүлд нь дүнгий нь базсан санал. Яам хийсэн гэж буруу юм яриад байх юм.


Д.Оюунхорол: Яам бол саналаа хэлсэн шүү дээ. 


Д.Очирбат: Яамтай зөвшилцөж, яамыг хажуу талд нь байлгаж байгаад зөвшилцөөд хийсэн.


Д.Оюунхорол: Яам бол 5 тэрбумаа хамгийн эхлээд 1,8 тэрбумыг унаа, 


Д.Очирбат: Тэр чинь бид нарын оруулсан санал шүү дээ.


Д.Оюунхорол: Ингэж авъя гэж.


Д.Очирбат: Их Хурлын гишүүдийн оруулсан санал шүү дээ.


Д.Оюунхорол: Гишүүдийн санал л явж байгаа. 


Д.Дондог: Яам санал яриагүй. 


Д.Очирбат: Манай Байнгын хороон дээр жишээлбэл Тлейхан гишүүн бид нар тэр  1,8, тэр орон нутгийн түргэний автомашиныг нэмэгдүүлье гэсэн санал шүү дээ.  Одбаяр, Алтай гишүүд бид хэдийн гаргасан санал. Тэгээд яамтай нь битгий хутгаад бай л даа.


Д.Дондог: Ажлын хэсгийн хуралдаан дээр яамныхан ерөөсөө тэгье, ингэе гэсэн санал хэлээгүй юм. Бид нар саналуудаа нэгтгэж явж байгаад тэгээд сүүлд нь ангилалд оруулахдаа  нэгтгэчихээр зарим нь 1 тэрбум төгрөг болоод, зарим нь  1,8 болоод, нэг нь  700 болоод нэгтгэчихээд байгаа нь энэ. Түүнээс яам энэ дээр яг ингэж ингэж хуваарилъя гэсэн санал ерөөсөө хэлээгүй, аль ч яам хэлээгүй. Гишүүдийн санал. Багцалж, статъяагаараа хувааж байгаа юм билээ, үндсэндээ, базаад. Тэгээд үүний ар талд задаргаа байж байгаа.


Д.Очирбат: Ажлын хэсгийн дарга  аа, тэр  гишүүдээс гарсан  60  саналыг багцалсан, тэр давхардсан, нэмэгдсэн юмаар нь гишүүддээ бас нэг ойлголт өгөөч. Түүнийгээ гаргаад.


С.Ламбаа: Надад ирүүлснийг би унших уу? 


Д.Очирбат: Танай ажлын хэсгийн санал надад байна. Би хараад л сууж байна. 


С.Ламбаа: Яаралтай түргэн тусламж гэхэд  1,8 Арвин, Дондог, Тлейхан, Алтангэрэл, Очирбат, Дашдорж гэж байна.


Дараа нь, шинэ барилга гэдэг дээр ингээд бичсэн байгаа юм. 25 ортой эмнэлгийн барилга Баян-Өлгийн Булган,  25 ортой эмнэлгийн барилга Баян-Өлгийн Баяннуур,  Алтай,  10 ортой эмнэлгийн барилга  Завханы Их-Уул, Төв аймгийн Баянхангай энэ дандаа Их Хурлын гишүүдийн нэр ард нь байгаа.


Д.Очирбат: Наадах чинь Их Хурлын гишүүд Байнгын хороон дээрээ бүгдийг нь гишүүдээсээ гарсан  60 саналыг санал хураагаад оруулсан саналын томъёоллыг та уншаад байна. Одоо бид нар яамныхаа сайдаас биш, энэ Байнгын хорооны хийсэн ажлын тэр хавсралтуудыг тарааж авч үзээд, энэ дээрээ ярих гээд байна шүү дээ.


Д.Дондог: Сайд унших шаардлагагүй л байхгүй юу. Байнгын хорооноос тэр материалыг өгчих, бид нар дээр ч байхгүй л байна, одоо бол. Материалаа л өгчих хэрэгтэй байна. 


С.Бямбацогт: Зарим аймагт нь яахаараа З объект тавьсан, зарим аймагт нь  ямар ч объект байхгүй байдаг чинь ямар юм гаргасан юм бэ? Боль л доо, ийм хачин юм хийж болохгүй шүү дээ.  Баян-Өлгий гээд 2-3 явж байдаг, Завхан, Говь-Алтай гээд болсон байна.


Д.Дондог: Баян-Өлгий аймгийн гишүүд бол Байнгын хорооны хуралдаан болдог өдөр уулзаад, Баян-Өлгий бол бид нарын энэ  5 тэрбумаас хуваарилуулахгүйгээр өөртөө аймгийнхаа ногдсон хөрөнгөнөөс зохицуулна гэсэн байгаа юм. Тэр нь онгоцны буудал засах хөрөнгөнөөсөө бүх асуудлаа шийднэ гээд мөнгөө өөрсдөө гаргах маягаар дэмжүүлж тавиулсан, 7 объект байгаа. Түүнд нь бид нар гар хүрээгүй.  Мөнгө ч нэмээгүй.  Гар ч хүрээгүй.


Д.Оюунхорол: Бямбацогт гишүүн ээ, Баян-Өлгий аймгийн хувьд өөрийнхөө аймгийн төсөвт суучихсан байгаа 6 тэрбум төгрөгний дэд бүтцийн салбарт тавигдсан хөрөнгө оруулалтыг энэ аймгийн гишүүд өөрсдөө ийм зүйлээр төсвийн зүйл ангийг өөрчилж, дотор нь шингээж энэ асуудлаа шийдвэрлэе гэж оруулж ирсэн санал. Тийм учраас олон юм орчихсон юм шиг харагдаж байх шиг байна.


С.Бямбацогт: Би бас тоо мэднэ л дээ. 5 тэрбумаас чинь 380 сая, 330 сая гээд тавьчихсан байгаа юм. Өөрийнх нь хөрөнгөнөөс биш. 5 тэрбумаас чинь тавьсан байна. 5 тэрбум, орон нутгийн төсөв хоёр чинь өөр шүү дээ.


Д.Дондог: 5 тэрбумд орохгүй ээ. Наадах чинь өөр.  Бямбацогт гишүүн ээ, гарч ирсэн санал учраас бид нар тавихаас өөр аргагүй. 


С.Бямбацогт:  2008 оны төсөвт байсан, хойш нь татагдаад Улсын Их Хурлын тогтоолтой, Ховд аймгийн Зэрэг сумын эмнэлэг хаачив аа, миний санал. Би ганцхан санал гаргасан. 


Д.Дондог: Түүнийг чинь одоо хараад хэлээд өгье. 


С.Бямбацогт: Ганцхан санал гаргасан.  Энд 6 объект нэмье гэсэн байна. 6 объект чинь Говь-Алтайд З байна, Баян-Өлгийд З байна шүү дээ.


-Ховдын Зэрэг суманд  2002 онд шинэ барилга барьсан юм билээ. Тэгээд бид нар ярьж байгаад, энэ лав засварын асуудал байх гээд Эрүүл мэндийн сайдын багцын засвараас шийдье гээд ингээд тохирсон.


Д.Оюунхорол: Бямбацогт гишүүн ээ, нэг ойлго л доо. Монгол Улсын төвлөрсөн төсөв гэдэг чинь жил болгон нэг суманд, нэг шинэ эмнэлэг барих тухай асуудал байж болохгүй шүү дээ.  2002 онд баригдсан шинэ эмнэлэг гэдэг бол  хэдэн жил болж байна вэ? 5-6 жил болж байна. Цаана чинь 50-60 онд баригдчихсан, баригдаагүй, засагдаагүй эмнэлэг байнаа. Тийм учраас бид бас юмаа харьцангуй ойлгоё. Тэгэхээр салбарын яам энэ асуудалд чинь шийдэж хариу өгөхөөс өөр аргагүй байна. Зэрэг сумын эмнэлэг бол засвар хийх шаардлагатай байгаа юм бол Сайдын засварын төсвөөс нь оруулъя гээд Зэрэг сумын эмнэлгийг тэнд нь шийдвэрлэе гэж оруулсан. Юманд бодитой хандъя л даа. 


С.Бямбацогт: Ажлын хэсэг чинь 8 шинэ барилгыг хоёр аймагт хуваагаад тавьсан нь бодитой хандсан юм уу? Тэгээд. Энэ чинь бодитой хандаж байгаа байдал уу? 


Д.Оюунхорол: Бид нар ажлын хэсэг чинь нэлээн бодитой сууж, наадахыг чинь ярьсан.  Чи өнгөцхөн юм харчихаад, хэтэрхий дайраад яриад байна шүү дээ.


Хэрвээ ингэж ярих байсан бол бид нар түрүүний Байнгын хорооны хурлаас ажлын хэсэг байгуулах шаардлагагүй л байсан юм. Даваасүрэн, чиний аймаг зөндөө орсон, чи дүнгээ гаргаад үз. Чиний хураалгасан саналууд хэдэн тэрбумаараа хураагдсан байгаа.


Манай аймгаас нэг л эмнэлэг орсон байгаа.  Уншаад үз.


Д.Дондог: Материал ороод ирэхээр үзэж байгаад тайван яръя.  Ямар нэгэн хүний саналыг аваагүй юм байхгүй дээ. Бүгдээс нь авч тусгасан. Бүгдээрээ бол багтахгүй байгаа юм,  яах аргагүй.


Д.Оюунхорол: Эртүүд санал хураая гэхээр  та нар ажлын хэсэг гаргаж, цэгцэлье гэж шийдээд гараад өргөөд гараа биз дээ. Тэгээд ажлын хэсгийнхээ саналыг та нар сонсчих л доо. Яагаад ажлын хэсгийн саналыг сонсоогүй байж ингээд учиргүй, миний чиний гээд жалга довоо яриад байгаа юм бэ? Бид нар наадахыг чинь зарчмаар нь хураалгасан шүү дээ. Би жишээлбэл, Боловсролын салбар дээр чиний хураалгасан хамгийн том санал бол өнөөдөр Даваасүрэн, Бямбацогт, Тлейхан гурав жишээлбэл  500 сая төгрөгийг оюутны хотхоны  20000 хөтөлбөрийг  хэрэгжүүлэхэд зориулаач ээ гээд тавьсан. 


Даваасүрэн гэдэг нэрээр хураалгаж байгаа саналаа цөмийг нь сонс. 


Д.Очирбат: Материалаа л гишүүддээ тараагаад өгчих байсан юм. Ажлын алба.


Д.Оюунхорол: Гүндалай гишүүн жишээ нь ажлын хэсэгт орсон, бид нар нэлээн ажил хэрэгч ярилцсан биз дээ, энэ асуудлыг.


Л.Гүндалай: Тэгсэн шүү дээ, бүх аймагт хувааж байгаад  тавьсан. Баян-Өлгийн тэр 4, 7 юмны ерөөсөө нэгийг нь ч тавиагүй. Гишүүд өөрсдөө санал оруулаад  хураалгах гээд зарчмын зөрүүтэй саналаа өгчихсөн шүү дээ. Бямбацогт гишүүн хуралдаа сууж байгаад тийм санал  10-ыг ч өгч болно шүү дээ.


Д.Оюунхорол: Жишээлбэл, Ховдын Жаргалант сумын дунд сургуулийг шинээр барих Бямбацогт гишүүн гээд чиний 465 сая төгрөг орсон л байна шүү дээ. 


Д.Арвин: Жаахан тэвчээртэй байж байгаад өчигдрийн санал одоохон ороод ирнэ. Тэгээд яръя. Өчигдөр их сайн учраа олсон шүү дээ. 


Д.Оюунхорол: Ер нь нэг ч гишүүний саналаас нэг хүнийг ч хохироосон байдлаар асуудал шийдэгдээгүй. Бүгдэд нь жигд л хандсан. 


Д.Очирбат: Оюунхорол оо, саналын нэгтгэсэн юмыг чинь хараагүй учраас орж ирэхээр харъя даа гээд л сууж байна.


Ж.Энхбаяр:  Манайхан бүгдээрээ зарчимтай, дэгтэй, хуралтай. Юм юмны өмнө хошин шог тоглогдоод ерөөсөө наад ажил чинь ажил биш болоод байна. Байнгын хорооны дарга, энэ сайдуудаас хүсмээр байна. Монгол Улсын салбаруудаа та нар сум сумаар нь гаргаад өгөөч. Үнэхээр 330 сум ын эмнэлэг нь гээд дараалаад оноор нь гаргаад. Энэ нь илжирсэн, хөгцөрсөн, мөөгөнцөрдсөн, ашиглаж болохгүй гэдгийг гаргаад, бидэнд ойлголттой мэдээлэл өгчихвөл бид бас ёс зүйтэй баймаар байна. Тэгэхгүй бол аль аль таньдаг мэддэгээ ашиглаад, олон найз нөхдөө дагуулж ирж хор найруулсан, дарга сайд таньдгаараа л асуудал шийддэг. Тэгээд хэдэн нохой цуглуулчихаад дунд нь яс хаяад алалцуулж байгаа юм шиг болдог, тэр нь хошин шог болдог, энэ зурагт телевиз хардаг. Тэгээд энэ мэргэжлийн байгууллагын улсууд гайхаад энэ юу болж байна вэ гэсэн өөрсдийгөө үгүйсгэсэн, үл хүндэтгэсэн ийм байдлыг үүсгээд байна. Тэгэхээр би Байнгын хорооны даргаас хүсч байна. Энэ салбарын яаманд үүрэг өгөөд, хөрөнгө оруулалт хийдэг төсвөөс санхүүждэг энэ байгууллагуудын бүх түвшинг гаргаж өгөөч. Байшинтай, барилгатай, тоосгон, шавар, чулуун барилга, актална, зорилго гэх юм бол бүгд мэдээлэл авчихсан гишүүд чинь бас ойлгоно шүү дээ. Үнэхээр болохоо байж байгаа юм байна. Энэ аймаг нь түрүүнд байх юм байна. Ингээд явдаг дэгтэй болчихмоор байна. Үүнийг нэг хийж өгөөч гэж олон хэлж байна. Энэ жил ингээд өнгөрч байх шиг байна. Гэхдээ он гараад тодотгол явагдана гэж ойлгож байна. Тодотгол хийхээс аргагүй төсвийн байдал харагдаж байна. Тэгэхээр бүгдэд нь үүрэг өгөөд гаргаад ирээч.


Д.Оюунхорол: Энхбаяр гишүүн ээ, таны яриад байгаа зарчмын санал бол, Ерөнхий сайд энэ жил хэлсэн. Ер нь бол сум, аймгийн стандарт гэдэг юмаа гаргаад, тэр суманд байх ёстой сургууль, эмнэлэг, халуун ус, цэцэрлэг ямар байх ёстой юм бэ? Тэр нь ямар түвшиндээ байгаа юм бэ гэдгийг ижил гаргая гэдэг юмаа ярьсан. Тэгэхээр салбарын яамдуудад үүрэг өгөгдчихсөн. Үүнийгээ гаргаж өгнө, энэ асуудлыг яриад удаагүй байгаа учраас энэ төсвийн хэлэлцүүлгийн дараа манй хоёр яам бол энэ асуудал дээрээ онцгой анхаараад гаргаж бидэнд өгнө гэж ойлгож байгаа.


Ч.Улаан:  Яам гаргаад байх асуудал биш. Ер нь яаманд одоо байж байх ёстой асуудал. Яам байтугай бид мэдэж байна шүү дээ. Сүхбаатар аймагт огт сургуульгүй нэг сум байна, би мэдэж л байна шүү дээ. Хичээл явуулж болохгүй байгаа нэг сум байна, би мэдэж байна. Тэгээд яагаад энэ салбарууд үүнийгээ гаргаад өгчихөөч дөө. Бүх сумаараа байж байгаа биз дээ, салбарын яаманд чинь байх ёстой шүү дээ. Тэгээд шинээр гаргана гээд юм яриад байх юм.


Д.Арвин: Яамд өчигдөр хариулсан. Яаманд бол юм нь байгаа. Яг хийх ёстой юм нь 48 тэрбум гээд бүгд гаргачихсан л байгаа.  Гэтэл өнөөдөр Сангийн яам чинь  48 тэрбумыг өнөөдөр гаргаад өгсөн байсансан бол анхнаасаа суулгасан байсан бол бид нар өнөөдөр энд ингэж санал хураалгахгүй шүү дээ. Гэтэл Сангийн яам 48 тэрбумыг нь 29 тэрбум болгоод, одоо та нар  29 тэрбумдаа зохицуул гээд өгчихөж байгаа юм чинь яах юм бэ?  Гишүүд бие биенийгээ таньдгаараа далимдуулж гар өргүүлж байна гэж  гишүүд бие биенээ шүүмжлэх ёсгүй. Нэгэнт Сангийн яам, Эрүүл мэндийн яамны төсвийг хасаад өгч байгаа тохиолдолд бид нар бас ингээд зөрчилтэй.  Ер нь парламентад байсаар ирсэн, хүний хэрэгцээ хангагдана гэж байхгүй. Бүх сургууль, эмнэлгийг засна гэж улсын төсөв хөрөнгө мөнгө хүрэхгүй, жилийн жилд дандаа л ингэж явдаг шүү дээ. Ингэж явсаар байх болно. Бүгдийг 48 тэрбумыг нэг дор шийдээд өгнө гэж байхгүй. Тэгээд зохицуулаад харин жил жилээр ингээд явдаг. Тийм учраас Сангийн яам анхнаасаа энэ яамдуудын төсвийг хасаагүй байсан бол бүх юм нь гарчихсан байна.  Өчигдөр хэлж л байсан, Ламбаа сайд нар хариулаад л байсан. Одоо болохоор бие биенээ буруутгаад, яамдуудаа ч буруутгаад л. Хөрөнгөн дотроо гэдэг шиг хөнжил дотроо зохицож амьдаръя. Хөнжил дотроо л ажиллаж амьдарцгаа, өөр юм байхгүй.


З.Алтай:  Би шинэ гишүүн. Энэ онд олон бурхинууд урьд нь яаж ажиллаж байсныг мэдэх ч үгүй. Энэ ерөөсөө би буруу явж байна гэж бодож байна. Их Хурал бол үндсэн чиглэлээ гаргаад, энэ салбараа хариуцсан яамдууд бодлогоо бариад явдаг юм уу? Үндсэн чиглэлийн дагуу тэр хөрөнгө мөнгө хаана юу хэрэгцээтэй бүх юмаа наад найз нар чинь хийж байх ёстой. Одоо бид Ламбаа, Отгонбаяр сайдаас илүү  их мэддэг, агуу их ухаантай амьтад болоод өмнөөс нь гүйгээд, тэр сургуулийн дотуур байрыг нь хийчих гээд, тэнд засварын юм хийх гээд, энд худаг ус гаргах гээд энэ чинь хөгийн шүү дээ. Ичиж үхмээр байгаа биз дээ. Би тэгээд хаашаа юм бэ? Би Баянзүрхэд худаг ус, зам  харгуй гээд тэнэг юм яриад байвал утгагүй асуудал биз дээ. Яах гэж энэ олон хэрэгжүүлэгч агентлаги, дүүрэг, хот гээд шат дараалсан төрийн байгууллагууд байж байна шүү дээ. Өмнөөс нь аймаар мундаг амьтан болоод, ард түмэндээ ёстой аймаар муухай өглөгч амьтан болж харагдах гээд энд утгагүй юм яриад байх юм. Тэгээд минийхийг ч оруулсангүй, эднийх 6 эмнэлэгтэй болчихож, манайх нэг байна гээд юу яриад байгаа юм бэ? Наана чинь яах гэж их олон яам, төрийн байгууллагууд байж байдаг вэ? 


Бодлогоо гаргалаа, нэгдсэн дүнгээр нь мөнгийг нь өглөө, дараа нь хариуцлагаа энэ яамдын сайд нартай л ярьчихвал тэгээд л болоо шүү дээ. Хүн болгон ингэж бид нар зүтгэх юм бол үнэндээ утгагүй асуудал болж байна. Тэгээд сүүлд нь дээр нь нэмээд  500 сая авдаг. Нэг их өгөөмөр мундаг амьтан. Тэгээд тэнд очоод би одоо Ламбаа сайдын өмнөөс сая нэг баахан эмнэлгийн багаж тоног төхөөрөмж тараалаа. Нэг их агуу амьтан. Их мөнгөтэй. Нэг сургуульд очоод компьютерийн кабинет байгуулаад Отгонбаяр сайдын өмнөөс ажил хийгээд давхиад байна. Хэн нь үүнийг хийх ёстой юм бэ? Яах ёстой юм бэ? Энэ чинь зааг ялгаа гэж байх ёстой шүү дээ. Чиглэл, чиглэлээрээ л ажлаа хийе. Бид дээрээс нь хяналтаа тавиад явъя. Бодлого, чиглэлийг нь өгье. Муу ажиллаж байгаа бол дараа нь энэ сайд нартай л хариуцлага тооцъё. Одоо бид нар аж ахуйн ажил хийх гээд байгаа юм, үнэн хөгийн. Бүх юм руу нь хутгалдаад орчихсон. Энэ хэдэн сайд нарыг огт ажилгүй болгож хаяад, яам одоо толгойгоо зовоогоод хэрэггүй шүү дээ. Тэртэй тэргүй Их Хурлын гишүүд нь бүх хийх юмыг нь заагаад, хаана онгорхой, цоорхой,  жорлон байхгүй байна гэдгийг заагаад өгчихөж байгаа юм. Тэгээд энд энэ мөнгийг хий гээд, ичиж үхээч дээ. Ингэж амьдрахаа болъё л доо. Наад  500 сая хөгийн юмнуудаас татгалз л даа. Их Хурлын гишүүд шиг, төр бол төр шиг л байя л даа гэдгийг хэлье.  Хуучин явж байсан наад зуршаалаа боль, шинэ үе ирлээ. Шинээр юмыг харж сурцгаая.


Д.Очирбат: Сангийн яамны болон яамдуудын ажлыг үнэхээр гишүүд хийгээд байгаа юм.Тэд нар өөрсдөө хийхгүй. Өөрсдөө хийхгүй болохоор бид нар Их Хурлын гишүүд нь хийгээд, тэр газраа анхнаас дүүрэг, хорооноос, аймгаас нь тусгаж өгсөн саналуудыг энэ яаман дээр нь очоод нэг л мэргэжилтэн, бүхэл бүтэн нэг аймгийн боловсруулсан тооцоог нэг л мэргэжилтэн гарын үсгээр шийдчихэж байгаа юм. Үүнийг нь боль, үүнийг нь ав. Тэгэхээр чинь энэ орж ирэхгүй байгаа саналыг нь энэ хэдэн Их Хурлын гишүүд чинь оруулах гэж зүтгээд байгаа нь буруу юм уу? 


Д.Арвин:  Их Хурлын гишүүд бас энэ ярьдаг шигээ адилхан, юу хийдгээ  та нар өөрсдөө мэдэх хэрэгтэй. Бид нар өнгөрсөн жил яамдуудын бүх хөдөө явдаг машиных нь зардлыг бүгдийг нь хассан. Сайдаас өөр машиныг нь бүгдийг хассан. Ганцхан сайд жиптэй. Хөдөө явдаг машингүй, хөдөө явдаг томилолтгүй. Бид нар Норовлин сумандаа Боловсролын сайдаас нь хүнийг нь агуулаад өөрийнхөө машинд суулгаад авч явж, тэр сургуулийг нь үзүүлж байна. Та нар ямар ч сайдууд, агентлагиудын томилолт мөнгийг бүх юмыг нь хасчихсан байгаа. Тэгээд бид нарын машинд сууж, зарим сургуулиа очиж үзэж байгаа. Ийм байгаа мөртлөө өөрсдөө та нар өнгөрсөн жил санхүүгийн хямрал гээд хамаг юмыг нь хасаад, тэгээд хөдөө явдаг машинтай яам нэг ч байхгүй. Тэгээд сүүлд нь  Их Хурлын  гишүүд бид нар очиж үүнийг хийж байгаа. Хийхээс өөр яах юм бэ?  Тэгвэл өнөөдөр бүх хөдөө явах машинаа оруулаад ир, тэгээд бид нар явахаа байгаад, та нар юмаа хийгээд сууж бай. Сайдад бол ганцхан хөдөө явдаг машин байгаа. Энэ энийг нь хасч, хяначихаад, тэгээд сүүлдээ. Тэгээд хэн хийх юм бэ? Бид нар хийхгүй, эд нар хийхгүй. Дундаас нь хэдэн бизнесүүд очоод бид хэдийн баталсан мөнгийг чинь тал тоосгоор хийгээд, эвдэрхий юм хийгээд. Хянаж, шалгаад яваач гэхээр чинь зардал байхгүй, машин байхгүй гээд. Бид машиндаа суулгаад аваад явдаг шүү дээ. Тийм учраас та нар өөрсдөө юу хийдгээ мэдэж бай. Олны өмнө тэгж хэмнэх хэрэгтэй, ингэж хэмнэх хэрэгтэй гэж төрийн байгууллагын хамаг юмыг хэмнэчихээд, тэгээд сүүлдээ хэнээр юмаа хийлгэх юм бэ? 


Тийм учраас өөрсдөө яамдуудын хөдөө томилолтын ажил тэр бүх юмыг нь шийдээд өг, тэгээд бид хэд явахаа болъё.  Тийм юм ярихаа ч болъё, тэгээд сайдууд нь хийг.


Ц.Даваасүрэн: Мэдээллээ энэ шийдвэр гаргаж байгаа юмаа хоорондоо сайн яриагүйгээс болоод энэ хэвлэл мэдээллийн өмнө, олон нийтийн өмнө бид нар чинь эвгүй байдалд орчихоод байна. Жишээлбэл одоо энэ тарааж байгаа материалыг харах юм бол ерөөсөө нэг, хоёр аймагт л эмнэлгийг жишээ нь тавьсан байх жишээтэй. Тэгж бас болохгүй л дээ. Бүх асуудал, бүх газар ижилхэн байгаа. Тийм учраас би ийм санал гаргах гээд байна. Хэдүүлээ энэ асуудлыг нэг сайн ярьчихаад оруулаад ирье. Тэгэхгүй бол  наана чинь одоо энэ санал дээрээ  ярина гэвэл бөөн маргаан үүснэ. Тийм учраас үүнийгээ эхэлж сайн яриад, тогтож аваад оруулъя гэсэн саналтай байна. Би ер нь бол тойрог бүр дээр асуудал байгаа. Тийм учраас гишүүдийн яриад байгааг би буруу гэж үзэхгүй байна. Алтай гишүүнд бол хотын гишүүн, хөдөөний гишүүн хоёрт ялгаа байдаг байх. Тэртэй тэргүй бид нар сумын хөгжлийн асуудлыг авч явна гээд очоод амлаад, яриад, эмнэлэг, сургууль, цэцэрлэгийг нь шийдэж өгнө гээд. Тэгээд Улсын Их Хурлын гишүүний төсөв батлах бүрэн эрх нь байгаа юм чинь бид нар өнөөдөртөө байгаа эрхийнхээ хүрээнд л ярьж байгаа шүү дээ. Түүнээс биш байхгүй зүйлийг бий болгох гээд байгаа бол биш гэж бодож байна. Ард нийтийн төлөөлөл, олон нийтийн төлөөлөл тийм учраас тэдний эрх ашгийн төлөө бид ярих л ёстой. 


Д.Алтангэрэл: Би Алтай гишүүний ярьж байгааг дэмжиж байгаа юм. Гэхдээ бид өнөөдөр ямар хуулийн орчинд, ямар нөхцөл байдалд ажиллаж байгаа билээ гэдгийг санаад ажиллах ёстой. Бид нар хууль зөрчөөгүй, өнөөдөр ямар хууль байна вэ? яг тэр орчинд амьдарч байгаа. Түрүүн Даваасүрэн гишүүн хэллээ, хөдөө, хотын гишүүн гэж ялгаа бас бий. Гишүүдийн 500 сая гээд бас шүүмжлээд байдаг юм.  Яг нарийндаа бол тэр тойрог дээр хамгийн түрүүнд шийдвэрлэгдэх зовлон бэрхшээл, тулгамдсан асуудал байна гэдгийг тэр гишүүн л мэддэг юм.  Энэ ярьж байгаа асуудлаас хальж өөр юм ярихаа болъё.


Бид нар түрүүний Нийгмийн бодлогын байнгын хорооны хурлаас ажлын хэсэг гаргаад, бүх саналаа нэгтгээд базаж орж ирээд санал хураагаад явъя гэсэн санал гарсны дагуу явж байгаа гэж ойлгож байна. Тэгээд энэ гаргасан саналуудыг харж байна. Ерөнхийдөө юм нь багцлагдаад гарчихсан юм байна гэж ойлгоод, одоо харин энэ 5-6 тэрбум төгрөгөөрөө санал хураагдах уу? Эсхүл 25 саналаа нэг бүрчлэн уншаад санал хураах уу гэдэг дээрээ санал хурааж, хоёр тийш нь хагалаад асуудлаа шийдээд явахгүй бол одоо дахиад буцаад хурал хийгээд, дахиад л төсөв ярьдаг. Мөн чанартаа бол бидний цаана хуваарилах гэж байгаа юм хязгаартай байгаа. Бид өөрсдөө мэдэж байгаа юм чинь. Энэ дээрээ бид  нар их аятайхан эв зүйгээ ололцоод саналаа хураагаад асуудлаа хурдхан шийдээд явчихбал яасан юм бэ гэсэн ийм саналтай байна.


Д.Оюунхорол: Та нарт материал очсон байна. Даваасүрэн гишүүн ээ, та одоо материалаа хараад, нэг хоёр аймаг дээр тавьсан байна гэж ерөөсөө ярьж болохгүй. Ажлын хэсгийн энэ 8 гишүүн, бүх намуудын төлөөлөл оролцоод, тэгээд энэ асуудлыг шийдвэрлэсэн. Хөвсгөл аймаг дээр ч зөндөө юм тавигдсан л байгаа. Энэ боловсролын салбар энэ хоёр дээр.


Сангийн яамнаас би нэг зүйлийг тодруулж асуумаар байна. Одоо ингээд 6 тэрбумаар Боловсролын салбарын төсвийг нэмэгдүүлье, Эрүүл мэндийн салбарын төсвийг 5 тэрбумаар нэмэгдүүлье гэсэн энэ ажлын хэсэг буюу манай Байнгын хорооноос гарсан саналыг нэгтгэж байна, энэ 11 тэрбум төгрөгийг. Энэ асуудлыг  зүйлчилж хураах ёстой юу? Нэгдсэн санал хураах ёстой юу гэдгийг л одоо сонсмоор байна.


Д.Дондог: Санал хураая. 6, 5 гэдгээр нь нэгдсэн нэг санал хураая гээд,  эсхүл 25-аараа задалъя гээд. Горимын санал гаргаж байна.


Д.Очирбат: Сангийн яам төсвөө оруулаад ирсэн. Улсын Их Хурлын Байнгын хороо хэлэлцэж байна.


Д.Оюунхорол: Бид нар 5, 6 тэрбум гэж хурааж болох уу? Болохгүй юу гэж асууя.


Ч.Улаан:  Яаж хураах вэ гэдгийг  Сангийн яам хэлж чадахгүй л дээ.  Ямар санал хураах вэ? тэр нь ямар үндэстэй, бодитой юу? Үгүй юу гэдэг тайлбарыг л Сангийн яам өгч болно. Тийм учраас одоо Их Хурлын Байнгын хороо дэгийнхээ дагуу асуудлаа хэлэлцээд, саналаа бол нэгбүрчлэн хураах ёстой.  Төсвийн хуульд юу гэж байгаа вэ гэвэл хөрөнгө оруулалтын шинжтэй арга хэмжээг бүр  хөрөнгө оруулалтын төсөл, арга хэмжээ тус бүрээр хурааж байж  шийддэг ийм горимтой.  Горимын хувьд.


Орж ирсэн саналтай холбоотой асуулт байх юм.  Сая л материалаа бид нар авлаа. Асуугаад ч яах юм билээ? Хураагаад ч яах юм билээ. Ер нь бол сонирхолтой л юм болчихлоо л доо.  Ингээд нэгэнт санал гаргасан учраас Их Хурлын гишүүдийн саналыг хураах ёстой. Тэгээд нэг тийш нь хагалж өгөх учиртай. Энд би нэг л санал хэлсэн юм. Дэмжигдсэн санал дотор ч орсонгүй, хасагдсан саналаас ч олсонгүй. Дунд нь хийдэгдээд үлдчихэв үү? 


Д.Оюунхорол: Хүнс, хөдөө аж ахуйн байнгын хороон дээр хураагдах ёстой санал гэж үзсэн.


Ч.Улаан: Тэгээд явсан уу. Хүний эрүүл  мэндийн асуудал Хөдөө аж ахуйн байнгын хороо руу явдаг юм байна л даа.


Д.Оюунхорол: Төсөв нь, яг тэдний мал эмнэлэгт тусах ёстой.


Ч.Улаан: Уг нь хүнд халдаж байгаа юм, тэгээд нийгмийн асуудал болмоор юм. Тэгвэл малыг нь л ярих юм байна.


Д.Оюунхорол: Тэр угаасаа тийм зардал байдаг юм байна л даа.


Ч.Улаан: Зардалд нь дутуу байгаа учраас л би оруулсан юм.  Хүний эрүүл мэндийн асуудлыг Байнгын хороо дэмжсэн явдалд талархал илэрхийлмээр юм байна шүү дээ.


Д.Оюунхорол: Баярлалаа, ганц удаа урмын үг хайрласанд.


Д.Одбаяр: Ажлын хэсэг дээр санал хураасан юмаа даа, янз нь. Дэмжсэн санал, дэмжигдээгүй санал гэж хоёр янзын юм орж ирлээ. Тэгэхээр ажлын хэсгийг сонсмоор байна. Үүнийг би ингэж ойлгоод байна, энэ саяны тарааж өгдгийг. Энэ бол гишүүдийн гаргасан санал юм байна. Санал хураагдаагүй юм байна, тийм ээ?  Хавсралт нь энэ хоёр байна. 


Д.Дондог: Би ганцхан тайлбар хэлэх үү?  Одбаяр гишүүний асуултанд хариулъя. Эрүүл мэндийн салбарын санал сая орж ирж байна. Энэ дотор зарим нь сонголт хийж дүндээ орох ёстой юмнууд байгаа. Хоёр аймгийн эмнэлгийг тавьсан гээд Даваасүрэн гишүүн хэлж байна л даа. Баян-Өлгийн мөнгөн дүн бол энд орохгүй ээ. Аймагтаа зохицуулагдаад, энд жагсаалтанд нь ороод явж байгаа юм гэж. Говь-Алтай аймгийн хувьд бол энэ эмнэлгүүдээс заримд нь засвар ороод, заримыг нь сонголтоор нь бас цөөрүүлчихсэн байгаа юм. Бусад нь санал гараагүй учраас өөр аймаг дээр эмнэлгийн тухай асуудал яригдаагүй. Хүн харахад яах аргагүй хоёрхон аймагт эмнэлэгийн асуудал тавьсан юм шиг. Тэгсэн мөртлөө энэ ажлын хэсгийн хуралдаанд энэ хоёр аймгаас хүн байгаагүй. Бид нар гарсан саналыг харж байгаад тавьсан. Түүнээс энд тэндээс элдэв дээдийн юм орсон юм байхгүй.


Нөгөө талаас энэ ажлын хэсэгт орсон гишүүдийн санал байна гээд байна. Ерөөсөө гарсан саналуудыг бүгдийг авахад зарим нь ажлын хэсгийн гишүүд байгаа, зарим нь  биш байгаа. Тэгээд манай Байнгын хорооны гишүүдийн санал үндсэндээ хуваагдаад тавигдсан гэсэн үг.


Д.Оюунхорол: Одбаяр гишүүн ээ, саяны таны асууж байгаа юм бол жишээ нь Говь-Алтай аймгийн Их Хурлын гишүүд ийм олон эмнэлгийг шинээр барих саналтай байна гээд саналын томъёоллоо бичиж өгсөн. Тэгэхээр нь бид нар түүнийгээ нэгтгээд санал бичиж байгаа. Бид нар өөрсдөө зохиогоод аймаг болгонд эмнэлэг хуваагаад тавьж болохгүй биз дээ. Энэ чинь Их Хурлын гишүүдийн гаргасан саналыг үндэслэж томъёоллыг бичиж байна шүү дээ.


А.Тлейхан: Баярлалаа. Би нэг юм хэлэхгүй бол болохгүй байна.  Баян-Өлгий аймгаас. 


Д.Дондог: Нэг юм хэлье. Энэ Говь-Алтай гэсэн саналууд дотроос нэг нь сонгогдоно. Тэгээд үүнийг бүгдийг нь жагсаагаад оруулаад ирсэн байна. Аль нэг нь  л орох юм. 


Д.Одбаяр: Энэ Байнгын хорооны ажлын алба та нар энд анхааралгүй хандсан байна шүү.


 Д.Дондог: Тийм, энд илүү юм бичээд тараачихсан байна. Баян-Өлгий бол энэ зүйлд орохгүй. Энэ жагсаалтанд орох боловч нөгөө 5 тэрбумын дүнд орохгүй. Яагаад гэвэл өөрийнхөө тэнд хуваарилагдсан хөрөнгөөр зохицуулагдах юм. Говь-Алтайгаас бол нэг л эмнэлэг нь орох юм. Энд З-ыг бичсэн байна.  Энхбаяр гишүүн тэр сонголтоо хийчихнэ.


А.Тлейхан: Асуух уу? 


Д.Дондог: Энэ Говь-Алтайн аль нэгэн дээр нь л сонголт хийх юм. Баян-Өлгийн З бол энэ мөнгөн дүндээ орохгүй  ч гэлээ жагсаалтанд орж байгаа юм. Мөнгөн дүнгийн эх үүсвэр нь өөрт нь хуваарилагдсан дэд бүтцийн салбарын 6 тэрбум төгрөгнөөсөө тавигдах юм. Аймагтаа зохицуулалт хийнэ гэсэн, энэ 5 тэрбумд орохгүй.  


А.Тлейхан: Дондог гишүүн ээ. Бид Баян-Өлгийгөөс сонгогдсон З гишүүн, 7 санал гаргасан юм. Энд 4-ийг нь авч болмоор юм шиг л байна. 2-ыг нь авахгүй гэсэн байна. 1 нь алга болсон байна. Тэгээд бид юу вэ гэхээр, өнөөдөр төсөв хүнд байгааг мэдэж байгаа. Нэмэгдэл эх үүсвэр олдохгүй гэдгийг ойлгож байгаа.


Тийм учраас аймагтаа хуваарилагдсан төсвийн дотор багтааж, бид нар нийгмийн чиглэлийн 7 асуудлыг оруулъя. Энд нийтдээ 2,1 тэрбум төгрөг хэрэгтэй байгаа юм. Би тэр дотор байгаа онгоцны буудлын хөрөнгөнөөс хасч, энэ рүү шингээе гэдэг зарчмын санал гаргаад яваад байгаа юм. Тэгэхээр чинь дэмжиж болмоор ч юм шиг, ингээд бид ямар нэг хүндрэл учруулахгүйгээр хийе гээд байхад нь яагаад хасч, будилуулж, Баян-Өлгий аймагт баахан хөрөнгө хуваарилсан ч юм шиг ойлгоод байгаа юм бэ? Би зориуд энэ ажлын хэсэгт ороогүй, хэл ам болох болов уу гэж. Тийм учраас би 7 саналыг бүгдийг нь оруулж өгөөч. Энд нэмэгдэл хөрөнгө шаардахгүй. 2,1 тэрбум болж байгаа юм, бүгд. Бид дотроо зохицуулах боломжтой гэдгийг дахин хэлье.


Д.Дондог:  7 санал чинь бүгдээрээ орсон юм. Гишүүд харин энэ дээр бичсэн учраас энэ 5 тэрбумд орчихлоо гэж хардаад байгаа болохоос биш бүгдээрээ байж байгаа.


А.Тлейхан: Хоёр нь дэмжигдэхгүй гэж яваад байна.  1 санал алга болсон байна. Ахмадын тухай.


Д.Дондог: Энд аймгийн хөрөнгө оруулалтын төсөвт зохицуулалт хийх замаар шийдэж болно гэж үзсэн учраас гээд энэ нөгөө 5 тэрбумд орохгүйгээр хасчихаж байгаа юм. Танай өөрийн юманд бол суугаад явчихна, проблем байхгүй. 7 санал чинь бүгдээрээ сууна. 


А.Тлейхан: Гишүүдийн зүгээс нөхдүүд битгий хардаарай. Ямар нэг нэмэгдэл юм байхгүй шүү. 


Д.Дондог: Яагаад гэвэл бидэнд хамаагүй учраас тэр бол дэмжигдээд л явна.


Д.Арвин: Тэр ахмадын болон ордонг болъё гэж анх бид зарчмаараа ярьсан биз дээ.


Ц.Даваасүрэн: Дондог гишүүн ээ. Үүнийг чинь би ингэж ойлголоо. Бид нарын гаргасан саналаас төсөвт авч хэлэлцэж бололцоотой жагсаалт болохоос биш, өнөөдрийн 5 тэрбумтай энэ хамаагүй юм байна шүү дээ, тийм үү?


Д.Дондог: Баян-Өлгийгөөс бусад нь хамаатай.


Д.Оюунхорол: Төсөвт суучихсан байгаа, зарим нь орчихсон байгаа. Одоо энд би унших гэж байна.


Ц.Даваасүрэн: Бид нарын 60 саналаас хийсэн нь энэ гэж үзсэн юм байна тийм үү? 


Д.Дондог: Даваасүрэн гишүүн ээ. Энэ Баян-Өлгийн саналыг энд тавьж орж ирэхгүй болохоор Тлейхан гишүүн жишээ гаргаад манай санал байхгүй байна гэж дуугарах юм. Тэгэхээр бид нар энд тавьчихаад, 5 тэрбумынхаа дүнд оруулахгүйгээр явах юм. 


Д.Оюунхорол: Эрүүл мэндийн яамны саналын хувьд нэг иймэрхүү юм болсон байна.  Эрүүл мэндийн санал дээр ийм юм гараад байна.  Боловсролын яамных бол объект болгоноороо зоогдсон байна. Эрүүл мэндийн яам бол жаахан будлиу байдалтай бичсэн байна. 


Эрүүл мэндийн яам бол маш тодорхой санал хураагдах гэж байна. Эрүүл мэндийн яамыгаа эхлээд шийдье. 


Эрүүл мэндийн яамны объектын жагсаалтан дээр ер нь ингээд санал хураалт явуулъя. Бид нар чинь их мөнгөтэй хүмүүс шиг нэмэх гэж хурааж байгаа санал шүү дээ.


Тлейхан гишүүний ярьж байгаа саналыг  өөрийнх нь бичсэн саналаар санал хураалт явуулъя. Яагаад гэвэл эднийх энэ 5-6 тэрбум төгрөгний асуудлаас ярихгүй, бид нар дэмжээд, объект нэг бүрийнх нь саналыг хураагаад өгье. Тэгж байж энэ чинь төсөвт сууна гэж байна, Улаан гишүүний саяны хэлснээр.


Ч.Улаан: Энэ бол зарчмын хувьд байж болох санал. Гэхдээ хоёр төсвийн захирагч хоорондоо төсөв шилжих гэж байна шүү дээ. Тийм учраас үүнийг Засгийн газарт тодорхой хэлж өгөх хэрэгтэй. Та нар үүнийгээ дотор нь ингэж зохицуулаарай, ийм боломж байна шүү гэдгийг. Тэгэхгүй бид эндээс шууд ингээд хуваарилчихвал бас эргээд нөгөө төсөв чинь бүхэлдээ задрах асуудал руу явчихна шүү. 


Д.Оюунхорол: Баярцогт сайд зөвшөөрсөн.


Ч.Улаан: Түүнийгээ протоколдоорой. Сүүлд нь Баттулга сайд нь заргалдаад явчих вий.


Д.Одбаяр: Баярцогт сайд 6 тэрбум, 11 тэрбум дарж хэвтчихээд, гэнэт ил гарангуут өө тийм тийм, ав ав гэж тийм биш шүү.  Баярцогт сайд зөвшөөрсөн гэж.


Д.Оюунхорол: Бишээ, биш. Баян-Өлгий аймгийн тухайд ярьж байна.  Ярьж байгаа юмаа хэдүүлээ анхааралтай сонсоё доо. Одоо бид нар энэ бол зөвхөн Баян-Өлгий аймгаас сонгогдсон З гишүүний тавьсан 7 санал бүгдээрээ Эрүүл мэнд, Боловсролын салбарт хөрөнгө оруулалт хийхэд зориулъя гэж байгаа санал учраас манай Байнгын хороон дээр санал хурааж өгөх ёстой юм. Тийм учраас та нар одоо  энэ дээр саналаа хураалгая.


Ц.Даваасүрэн: Бидний өмнөх хуралдаан дээр би жишээ нь 6 санал гаргасан байгаа. Түүнийг бүгдийг нь  санал хураах юм уу? 


Д.Оюунхорол: Үгүй

Ц.Даваасүрэн: Тэгээд ямар саналыг нь хураах гэж байна вэ? 


Д.Оюунхорол: Хүлээж бай, эхлээд үүнийг нэг дуусгая. 


Ц.Даваасүрэн: Би нэг тайлбар хэлэх гэж байна. Хоёр дахь хэлэлцүүлгээр ороод наадах чинь Төсвийн байнгын хороогоор гараад явчихбал наадах чинь дараа нь З дахь хэлэлцүүлэг дээр залруулах арга байхгүй болно шүү дээ. 


Д.Оюунхорол: Залруулагдахгүй

Ц.Даваасүрэн: Тийм учраас харин би санал хураахдаа бид нар болгоомжтой хандаж явахгүй бол ойлголцож зөв сайн ярихгүй бол

Д.Оюунхорол: Чи одоо 60 саналаа хураая гэж яриад байгаа юм уу? 


Ц.Даваасүрэн: Үгүй, үгүй. Наадах хураах гээд байгаагий чинь яахаараа жишээлбэл зарим нь ийм болчихоод байна. Нөгөө 60 саналаас зарим нь үлдчихээд байна. 


Д.Одбаяр: Би ерөөсөө танд дандаа хүндэтгэлтэй хандаж байгаа. Яагаад гэвэл та өнөөдөр хурал удирдаж байгаа хүн.  Түрүүний Байнгын хорооны хурал, түүний өмнөх Байнгын хорооны хурал яахаараа гишүүддээ хүндэтгэлтэй хандахгүй байна вэ? Чи л гээд байх юм, түрүүнээс хойш. Тлейхан чи, Бямбацогт чи, Даваасүрэн чи. Энэ чинь ажлаа хийх ёстой шүү дээ.  Таныг хүн болгон та одоо наад хурлаа аятайхан явуулж болж байна, хэлж байна, удирдаач гэж хэлээд байна.


Д.Оюунхорол: Та микрофоноо жаахан хааж байгаад энэ хурлыг үймүүлэхгүй дэгтэй явуулахгүй юу?  Чи үймүүлүүд байнаа.


Д.Одбаяр: Чи гэдгээ боль гэж байна.  Би түүнийг хэлж байна.


Д.Оюунхорол: Та гэртээ авгайгаа загнаагүй бол жаахан дуугүй бай.


Д.Одбаяр: Та гэртээ хэрэлддэгээрээ битгий энд хэрэлд тэгвэл. Тийм юм байхгүй. Гишүүддээ хүндэтгэлтэй хандана шүү. Энэ хурал дээр биш, үүний өмнөх, өмнөх, өмнөх дандаа хурал болгон дээр гишүүдээ чи гэж, харин энд телевизийнхэн ашгүй алга байна.


Д.Оюунхорол: Хурал болгоныг та үймүүлээд байна шүү дээ. 


Д.Одбаяр: Би үймүүлээгүй. Гишүүддээ хүндэтгэлтэй хандаа гэж хэлж байгаа юм.  Гишүүддээ хүндэтгэлтэй хандаа, та хурал даргалж байгаа хүн.


Д.Оюунхорол: Ойлголоо. Энхбаяр гишүүн

Ж.Энхбаяр:  Учир нь юу вэ гэвэл, Улаан сайд аа. Баян-Өлгий манай хоёрын асуудал адил байгаа юм. Бид нисэх буудал гээд том дүнтэй яваад байгаа юм. Гэтэл тэр маань аймгийн амьдралд  нийгмийн салбарт   хийснээсээ өгөөж муутай гэж үзээд тэр хөрөнгийг шилжүүлэх асуудал оруулж ирж байна, Баян-Өлгийнхөн. Тэгээд би яг ийм боломжийг мэдрээгүй байхгүй юу? Мэдэж чадаагүй.  Хэрвээ ийм хүрээнд Баян-Өлгийн загвар зөвшөөрөгдөж байгаа бол бид нар ч гэсэн тэр нисэх буудлын тэр олон тэрбумын хөрөнгийг бид энэ нийгмийн хүндэрсэн олон түмэндээ хүргэмээр байгаа юм. Тэгэхээр ийм зүйл дээр, бид энэ асуудлыг яг Баян-Өлгийн загвараар манай Говь-Алтай хураагдаад, би тэр нисэх буудалтай хөрөнгөнөөсөө хасалт хийлгэмээр байна. Тийм бололцоо байдаг бол тэгш бололцоог үүсгээч ээ. Үнэхээр тийм бололцоо байдаг бол, Баян-Өлгийн загвараар явах нь үнэхээр зүйтэй санал байна.  Ийм бололцоо байдаг бол бололцоог үүсгэж өгөөч.


Д.Оюунхорол: Тлейхан гишүүд өөрсдөө бид зөвшөөрөл авчихсан гэж ийм санал ярьж байгаа шүү дээ.


Ж.Энхбаяр: Энэ дээр гишүүд нь өөрсдөө хөөцөлдөөд авах ёстой юм уу?  Зарчмын хувьд болох уу? Болдог бол Байнгын хороон дээр манай зовлонг ойлгоод дэмжиж өгөөч ээ. Манай хоёрын зовлон адилхан, эдний санал их зөв зүйтэй, их сайн юм байна.


Ч.Улаан: Би ингэж л бодож байна.  Ер нь төсөв өөрөө байгаа нөөцөө оновчтой хуваарилах л бодлогын асуудал. Тийм учраас бид нар энд ярьж байгаад үнэхээр тэргүүн ээлжийнхээ хөрөнгө оруулалтын объектыг л сонгож авах ёстой.  Тийм учраас энэ жил онгоцны буудлыг болъё, энэ жил замаа болъё, нийгмийнхээ асуудалд анхааръя гэж бодлого гаргавал бид нар тэр бодлогоо бүр бодлого болгож шийдээд тэгээд яваад өгч болно. Түүнээс аймаг, аймагт хуваарилсан хөрөнгө шиг, аймаг дотор нь ингэж салбар хооронд зохицуулалт хийж болохгүй л дээ. Тэгэхээр бид эндээс зарчмын ийм санал гаргаж болно. 


Хөрөнгө оруулалтыг дахин харж үзье. Үр ашиг багатай хөрөнгө оруулалтын объектуудыг хойшлуулаад нийгмийн салбарын тулгамдсан асуудалд оруулъя. Жишээлбэл, ийм ийм хөрөнгө оруулалтыг хойшлуулъя, үүнийг оруулъя гэж санал оруулж болно шүү дээ. Энэ бол бүрэн болох асуудал.


Ийм ийм тодорхой объектуудыг 2010 онд төсөвлөгдсөн хөрөнгийг хойшлуулъя. Эндээс чөлөөлөгдөж байгаа хөрөнгөөр бид нар ийм ийм объектыг оруулъя гэж. Ер нь соёлтой орнуудад төсвийн зарлага дээр санал гаргахдаа заавал нэмэгдэл орлого бүрдүүлэх юм уу? Эсхүл дотор нь зохицуулалт хийх саналыг хамтад нь ярьдаг жишиг нийтлэг, бүр хуульчлагдсан байдаг орон ч бий. Бид нар тэгдэггүй учраас зарлагаа оруулах гээд байдаг, орлого нь дутаад байдаг. Тэгээд хоорондоо том том дуугараад байдаг.  Ер нь хэрэгцээ шаардлага бол асар их шүү дээ. Нуурын мандал шиг их хэрэгцээн дунд байгаа. Бидний хөнжил бол жижигхэн, нусны алчуур шиг хөнжилтэй гэж бод. Тэгээд Арвин гишүүний хэлдгээр хөнжил дотроо амьдар гээд байна шүү дээ. Тэгэхээр зэрэг энэ хоёрыгоо л зөв зохицуулах аргыг бид олох хэрэгтэй.


Ц.Даваасүрэн: -Гэхдээ энэ дээр нэг зүйлийг анхаарахгүй бол болохгүй. Өөр Байнгын хороон дээр явагдах ёстой салбарын төсвийг хасах тухай бид энд ярьж болохгүй шүү дээ. Санал оруулж болохгүй.  Төсвийн байнгын хороон дээр л тэр асуудал гарах ёстой. Түүнээс биш энд бид нар замыг хасъя гэж ярьж болохгүй.


Д.Оюунхорол: Их Хурлын Тамгын газрынхан тайлбар хэл дээ.


Х.Доржханд: Нийгмийн салбарт тодорхой объектуудыг нэмэх, хөрөнгийг нэмэх тухай зардал гарч байна. Ерөнхийдөө Сангийн сайд өмнөх хуралдаанууд дээр хэлж байсан. Ер нь тодорхой объект нэмэгдүүлэх зардал чиглэлээр санал гарч байвал түүнийхээ эх үүсвэрийг бас хамт шийдвэрлүүлээд явах нь логикийн хувьд зөв. Энэ саналууд Төсвийн байнгын хороон дээр очоод нэгтгэгдээд мэргэжлийн Байнгын хороогоор санал хураагдаад явах учраас энд ямар нэгэн зөрчилтэй тийм зүйл үүсэхгүй гэж үзэж байна.


Д.Одбаяр: Баян-Өлгийн З сумын асуудал байна, 25, 25 эмнэлэгтэй. Энэ  З сумаас чинь хамгийн нэгдүгээр ээлжнийх нь аль сум юм бэ? 


А.Тлейхан: Баян-Өлгий аймаг 14 сумтай. Өнөөдөр үндсэндээ хоёр сумын эмнэлэг л шаардлага хангана. 12 сумын эмнэлэг шаардлага хангахгүй байгаа. Энэ жилийн төсөвт нэг эмнэлэг суулгасан байна. Бид энэ 4 жилд багтааж бүгдийг шинэчлэх бодолтой, тийм ч учраас бид нар юуны өмнө эрүүл мэнд, боловсрол, хүний хөгжилтэй холбогдсон асуудлыг шийдье гэж энэ З эмнэлгийг оруулж ирж байгаа юм. Энэ гурвуулаа нийлээд тэрбум орчим төгрөг л байгаа. Тийм учраас бид нар зарим хөрөнгө оруулалтыг түр царцаая. Эхний ээлжинд тулгамдсан хүний асуудлыг шийдье гэж оруулж байгаа юм. Энэ гурав гурвуулаа л хэрэгтэй зүйл.


Д.Оюунхорол: Одбаяр гишүүн ээ, Тлейхан гишүүний ярьж байгаа санал бол бидний нэмж хураах гэж байгаа санал дээр яриагүй, өөрийнхөө аймаг дотор байгаа 6 тэрбум төгрөгний асуудлыг эд нар онгоц буудал барих мөнгөө л тэглэе гэж байгаа юм.  Үүнийгээ өөрсдөө  тохирсон, бид яамтай ярьсан, хоёр яамны сайдтайгаа яриад тохирсон гэж байгаа юм.  Салбарынх нь төсөв дотор тусгахын тулд манай Байнгын хороон дээр санал хураагдах юм байна гэж ойлгож байна. Тийм учраас сая энэ  Төсвийн байнгын хорооны ажилтан бас тайлбарлаж байна шүү дээ.


Ч.Улаан: Баян-Өлгийн жишээн дээр шинэ жишиг гарч ирээд байна. Урьд нь бид нарын ярьж байгаагүй. Тэгэхээр энэ зарчмыг дэмжье гэвэл ярих асуудал бас байгаа юм. Жишээ нь манай Сүхбаатар аймагт Наран сум гэж сургуульгүй сум байна. Юунд хичээллэдэг вэ гэхээр дотуур байрандаа хичээллэдэг. Дотуур байр нь БАМ-ын актлагдсан барилга. Тэгвэл үүнийг аймгийн хөрөнгө оруулалтанд багтаагаад Наран сумын сургуулийг эхлүүлье гэдэг саналаар би бол Баян-Өлгийтэй санал, хүзүү хувааж орох гэж бодож байгаа юм. 


Тэгэхээр үүнийг бол ерөөсөө тэр зарчмаар нь энд нэг тогтоод, тэгээд Эдийн засгийн байнгын хороо, Төсвийн байнгын хороонд уламжлах ёстой. Төсвийн байнгын хороо тэнд очиж эргэж энэ уялдааг хангана. 


Д.Оюунхорол: Хуулийн хэлтэс тайлбар өгье.


Д.Дондог: Одоо ер нь саналаа хураагаад явчихбал яасан юм бэ? 


Д.Оюунхорол: Энэ шилжүүлэх объектыг манай дээр хураах нь Даваасүрэн гишүүний хэлээд байгаагаар бол болохгүй гээд байна шүү дээ. 


Д.Одбаяр: Тлейхан гишүүн ээ, Эдийн засгийн байнгын хорооны хурал дээрээ та нар Баян-Өлгий аймгийн  6 тэрбум төгрөгний хөрөнгө оруулалтыг 5 гэх гэсэн саналаа  хураалгахаар өгчихсөн юм уу? 


Д.Арвин: Төсөв, Нийгмийн бодлого хоёроор л шийдчихэж болно шүү дээ. 


Д.Одбаяр: Салбараараа гэдэг маань эхлээд Эдийн засгаар хэлэлцэнэ, тэгээд Төсөв дээр очно.


Д.Оюунхорол: Саналаа хураалгая.  Сая хуулийн хэлтсийн тайлбар өгч байгаагаар энэ объектуудынх  нь нэрийг хураачихаж болно. Орох эсэхийг нь Төсвийн байнгын хороон дээр шийдье гэж байна. Тэгэхээр энэ санал хураалт зөвхөн Баян-Өлгий аймгийн хувьд эхлээд санал хураалт явуулъя.


1.Өлгий хотод 960 суудалтай 1 дүгээр ахлах сургуулийн барилгыг шинээр барих. Нийт төсөвт өртөг нь 2,2 тэрбум төгрөг. Үүнээс 2010 онд санхүүжих нь  500 сая төгрөг гэсэн санал хураалтыг явуулъя.  

2.Алтай сумын хүн эмнэлгийн  25 ортой барилга барих. Нийт төсөвт өртөг нь 357 сая төгрөг. Дэмжиж байгаа гишүүд гараа өргөнө үү.

З.Булган сумын хүн эмнэлгийн барилга барих. Нийт төсөвт өртөг 330 сая төгрөг. Дэмжиж байгаа гишүүд гараа өргөнө үү.

4.Баяннуур сумын хүн эмнэлгийн барилга барих. Нийт төсөвт өртөг нь 380 сая төгрөг. Дэмжиж байгаа гишүүд гараа өргөнө үү.

5.Хүүхэд залуучуудын парк байгуулах. Нийт төсөвт өртөг нь миллиард нэг зуун 50 сая төгрөг. Үүнээс 2010 оны төсөвт 150 сая төгрөг тусгах. Дэмжиж байгаа гишүүд гараа өргөнө үү.


11-10. Энэ саналыг сайн сонс доо. 


Тлейхан гишүүн ээ, та нэг юмыг ойлго доо. Энэ бол миллиард нэг зуун тавин сая төгрөгний өртөгтэй, хүүхэд, залуучуудын парк байгуулах тухай санал байна. 


А.Тлейхан: Зарим аймагт З тэрбум байгаа шүү. Энэ харин хоёр дахин бага байна. Үзээрэй, төсвөө.


Д.Оюунхорол: Энэ нь дараа нь өөрөөр хэлбэл төсвийн тодотгол дараагийн юм хэлэлцэгдэхэд таных өөрөөр хэлбэл тэрбум төгрөг яг энэ зардал дээр суух юм байнаа, тийм учраас болж байна уу? 


А.Тлейхан: Ойлгож байгаа. Энэ бол сунгаад явна, нэг жил хийгдэхгүй, дөнгөж эхэлье гэсэн санал байгаа.


Д.Оюунхорол: За. Ахмадын өргөө барих. Нийт төсөвт өртөг нь 371,1 сая төгрөг. Энэ саналыг дэмжье гэж байгаа гишүүд гараа өргөнө үү.

Аймгийн хөгжимт драмын театрын хөгжмийн зэмсэг, тоног төхөөрөмж шинэчлэхэд нийт төсөвт өртөг нь189,2 сая төгрөг. Үүнээс 2010 онд санхүүжих нь 150 сая төгрөг. Энэ саналыг дэмжье гэж байгаа гишүүд гараа өргөнө үү.

Ийм 7 санал дэмжигдлээ. 


Ч.Улаан: Яг энэ Баян-Өлгийн зарчмаар тэр Сүхбаатар аймгийн Наран сумын сургуулийг аймагт нь гээд санал хураалгая. Би одоо томъёоллоо бичээд өгье.


Д.Дондог: Даваасүрэн гишүүн ерөнхийдөө тийм эх үүсвэрээр гэдгийг микрофнд хэлчихгүй юу? Тэгээд протоколд орчихно шүү дээ. Эсхүл бичээд ч юм уу өгчихгүй юу? Тэгвэл амар.


Ц.Даваасүрэн: Би 500-саяасаа  50, 50-ыг хийлээ.  Эхлүүлэхэд. 


Д.Арвин: 500 сая  хамаагүй шүү дээ. 


Д.Дондог: Энд хураах шаардлагагүй шүү дээ. 


Д.Оюунхорол: Журамтай явъя гишүүд ээ. Одоо Эрүүл мэндийн салбарын төсөв дээр Их Хурлын гишүүдийн нэмэгдсэн төсвийн саналыг одоо хураалгая.


Энэ дээр 10 ортой эмнэлгийн барилга Төв аймгийн Баянхангай сум. Дондог гишүүн санал хураалгасан байна. Үүний 350 сая төгрөг дэмжье гэсэн саналтай гишүүд  гараа өргөнө үү.

20 ортой эмнэлгийн барилга Говь-Алтай аймгийн Дэлгэр суманд. Энхбаяр гишүүний санал байна. 300 сая төгрөгний санал хураалгаж байна. Энэ саналыг дэмжье гэж байгаа гишүүд гараа өргөнө үү.

10 ортой эмнэлгийн барилга, Завхан аймгийн Их-Уул сум. Балдан-Очир, Оюунхорол, Сайхансамбуу нарын гаргасан санал байна. 350 сая төгрөгийг дэмжье гэсэн гишүүд гараа өргөнө үү.

Ингээд шинээр нэмэгдэж байгаа З эмнэлгийн асуудал энэ байна.


Дараа нь Эрүүл мэндийн салбарын тоног төхөөрөмж, хөрөнгө оруулалтын зардалд 1 тэрбум төгрөгийг нэмье гэсэн саналыг хураалгаж байна. Энэ саналыг дэмжье гэж байгаа гишүүд гараа өргөнө үү.

Түргэн тусламжийн машины парк шинэчлэлд 1,8 тэрбум төгрөг гэж нэмэх. Энэ саналыг дэмжье гэж байгаа гишүүд гараа өргөнө үү.

Эрүүл мэндийн салбарын урсгал зардалд дархлаажуулалтын санд 700 сая төгрөгийг нэмж тусгах. Очирбат, Гүндалай, Дондог, Арвин нарын гаргасан санал байна. Энэ саналыг дэмжье гэж байгаа гишүүд гараа өргөнө үү.

Эрүүл мэндийн салбарын эмнэлгийн барилгын их засварт  500 сая төгрөгийг нэмж тусгая. Энэ саналыг дэмжье гэж байгаа гишүүд гараа өргөнө үү.

Ингээд Эрүүл мэндийн салбарын төсвийн асуудал ингээд шийдэгдэж дууслаа. Ажлын хэсэг дээр хураагдсан санал.


Дараа нь Нийгмийн бодлогын байнгын хороон дээр ирсэн Боловсролын салбарын төсвийн талаар гишүүдээс ирсэн саналыг хураалгая.


Орхон аймгийн сумын сургуулийн спорт заал шинээр барихад 600 сая төгрөгийг нэмж тусгах. Улсын Их Хурлын гишүүн Арвин, Мөнх-Очир, Бямбацогт, Бадамсүрэн, Дашдорж, Занданшатар нар гаргасан байна. 


Энэ саналыг дэмжье гэж байгаа гишүүд гараа өргөнө үү.


11-11


Төв аймгийн Баянчандмань сумын 960 хүүхдийн суудалтай сургуулийн барилгыг шинээр барихад  1,5 тэрбум төгрөг шаардлагатай гэж үзсэн байна. Улсын Их Хурлын гишүүн Дондог, Су.Батболд, М.Энхболд, Н.Энхболд нар гаргасан байна. Энэ хөрөнгө оруулалтын  зардал дээр энэ жил 500 сая төгрөгийг нэмж тусгая гэсэн санал байна. Энэ саналыг дэмжье гэж байгаа гишүүд гараа өргөнө үү.

Дараа нь Оюутны хотхон-20000 хөтөлбөрийг хэрэгжүүлж эхлэхэд  зориулан хөдөөгийн оюутнуудын 1000 оюутны байр барихад 3 тэрбум төгрөг төлөвлөж, үүнээс 2010 онд 1 тэрбум төгрөгийг тусгах гэж Улсын Их Хурлын гишүүн Даваасүрэн, Бямбацогт, Тлейхан нарын гаргасан санал байна.  Энэ дээр 500 сая төгрөгийг энэ оны төсөвт тусгая гэсэн саналыг оруулж байна.  Энэ саналыг дэмжье гэж байгаа гишүүд гараа өргөнө үү.


11-10


Чингэлтэй дүүрэгт шинэ сургууль барьж эхлүүлэх гэсэн УИХ-ын гишүүн Очирбатын гаргасан санал байна. Энэ оны төсөвт 350 сая төгрөгийг энэ төсөлд тусгая гэсэн саналыг дэмжиж байгаа гишүүд гараа өргөнө үү.

Говь-Алтай аймгийн Алтай чуулгын барилгыг дуусгахад 2 тэрбум төгрөгийг нэмж тусгах гэсэн УИХ-ын гишүүн Энхбаяр, Дашдорж нарын гаргасан санал байна. Энэ оны төсөвт 500 сая төгрөг нэмж тусгах. Энэ саналыг дэмжье гэж байгаа гишүүд гараа өргөнө үү.

Завхан аймгийн Отгон сумын сургуулийн 320 хүүхдийн хичээлийн байрны барилгыг барьж эхлүүлэх. УИХ-ын гишүүн Балдан-Очир, Сайхансамбуу, Оюунхорол. 300 сая төгрөгийг нэмж тусгах. Энэ саналыг дэмжье гэж байгаа гишүүд гараа өргөнө үү.

Дорнод аймгийн Баяндун, Матад сумын цэцэрлэгийн барилгыг дуусгах. УИХ-ын гишүүн Одбаяр, Шинэбаяр, Алтангэрэл нарын гаргасан санал байна.  


Д.Дондог: Би тайлбарлая. 300 сая гэдэг дээр Отгонбаяр сайд бол ингээд байгаа юм. 1 цэцэрлэгийг  150-иар барина гээд байгаа юм. Тийм учраас 2 цэцэрлэг гэж оруулсан юм. Нөгөө Канад төслөөрөө, тэгээд 300 гээд яваад байгаа юм.


Одбаяр гишүүн энэ саналыг хураалгахгүй гэж байгаа юм байна тийм үү? Ажлын хэсгийн хураалгаж байгаа саналаа би эхлээд уншъя. Та одоо ажлын хэсгийн саналыг хураалгахгүй гэж байгаа юм байна шүү дээ. Энд  300 сая төгрөг суусан. Үүнийг Канад технологиор 300 сая төгрөгөөр 2 цэцэрлэгийн барилгыг тус бүрт нь  150 саяар барина гэж Отгонбаяр сайд тэгж үзэж байгаа юм байна.


Д.Одбаяр: Би болохоор төсвийн хуулийнхаа дагуу объект тус бүрээр нь хуваах гэж байгаа юм. Наадах чинь хоёр сум нэг өгүүлбэрт орчихоод байгаа юм. Тэгэхээр Баяндун гэж нэг хураалгаад, Матад гэж нэг хураалгая гэж байгаа юм.


Д.Оюунхорол: Тэгвэл Баяндун суманд  150 сая төгрөг.


Д.Одбаяр: Би  200 гээд биччихсэн.  200-аар хураалгаад явж л байг.


Д.Оюунхорол: Ажлын хэсгийн саналаа л эхэлж хураая. Тэгвэл үүнийг хамгийн сүүлд нь хураая.


Д.Одбаяр: Тэгвэл  150,  150-иар л хураалгая. Хоёр сумаа тус тусад нь 150,  150-иар хураалгая.


Д.Оюунхорол: Одбаяр гишүүн ээ, би ойлгож байна. Та эхлээд юмаа сонсчих л доо. Ингээд өөрөө хурал үймүүлэхээ боль л доо.


Д.Одбаяр: Би үймүүлээгүй шүү дээ.


Д.Оюунхорол: Энд ажил хийж байна шүү дээ.


Д.Одбаяр: Би бас ажлаа хийж байна. 


Д.Оюунхорол: Тэгээд дараа нь та намайг даргаа, сайд аа гэж дуудсангүй гэж загнаад байх юм. Энд бас чи хүндэтгэлтэй ханд л даа, ажил хийж байна шүү дээ.


Д.Одбаяр: Би наад хоёр үсгээ боль л гэж хэлээд байгаа. Гишүүдийн өмнөөс хоёр үсгээ болио гэж.


Д.Оюунхорол: Дорнод аймгийн Баяндун сумын цэцэрлэгийн барилгыг барихад зориулж  150 сая төгрөгийг нэмж тусгах. Энэ саналыг дэмжье гэж байгаа гишүүд гараа өргөнө үү.

Дорнод аймгийн Матад сумын цэцэрлэгийн барилгыг барихад зориулж  150 сая төгрөгийг нэмж тусгах. Дорнод аймгийн Баяндун сумын цэцэрлэгийн барилгыг барихад зориулж  150 сая төгрөгийг нэмж тусгах. Энэ саналыг дэмжье гэж байгаа гишүүд гараа өргөнө үү.

Хөвсгөл аймгийн Түнэл сумын сургуулийн хичээлийн байрны өргөтгөлд  260 сая төгрөгийг нэмж тусгах гэсэн УИХ-ын гишүүн Ц.Даваасүрэнгийн гаргасан санал.  Энэ саналыг дэмжье гэж байгаа гишүүд гараа өргөнө үү.

Завхан аймгийн Сантмаргац сумын цэцэрлэгийн барилгыг гүйцээн барьж дуусгах. 250 сая төгрөг. УИХ-ын гишүүн Балдан-Очирын гаргасан санал.  Энэ саналыг дэмжье гэж байгаа гишүүд гараа өргөнө үү.

Говьсүмбэр аймгийн Сүмбэр сумын цэцэрлэгийн барилгыг дуусгах. Улсын Их Хурлын гишүүн Ж.Батсуурь, С.Бямбацогт нарын гаргасан санал байна. Энд тайлбартай. Орон нутгийн төсвийн санал тусгагдсан. Ёс заншлын ордны төсвийг хасаад цэцэрлэгийн барилгад  250 сая төгрөгийг шилжүүлье гэсэн санал хураалгаж байгаа юм. Энэ саналыг дэмжье гэж байгаа гишүүд гараа өргөнө үү.

11-11

Говь-Алтай аймгийн Дарви сумын хүүхдийн цэцэрлэгийн барилгад 400 сая төгрөгийг тусгах. УИХ-ын гишүүн Ж.Энхбаяр, Дашдорж нарын гаргасан санал.  150 сая төгрөгийг энэ оны төсөвт тусгая. Энэ саналыг дэмжье гэж байгаа гишүүд гараа өргөнө үү.

11-11

Ховд аймгийн Жаргалант суманд сургууль шинээр барих. УИХ-ын гишүүн Бямбацогт  465 сая төгрөгийг нэмж тусгах. Энэ саналыг дэмжье гэж байгаа гишүүд гараа өргөнө үү.

11-10

Өмнөговь аймгийн Цогт-Овоо сумын сургуулийн барилгын их засвар. УИХ-ын гишүүн Бадамсүрэн, Баярсайхан нарын гаргасан санал.  180 сая төгрөг. Энэ саналыг дэмжье гэж байгаа гишүүд гараа өргөнө үү.

11-11

Хөвсгөл аймгийн Мөрөн суманд цэцэрлэг барих. УИХ-ын гишүүн Гүндалайгийн гаргасан санал.  150 сая  нэмж тусгах.

11-11

Дараа нь Хөвсгөл аймгийн Цагаан-Үүр суманд цэцэрлэгийн барилга барих. УИХ-ын гишүүн Энхтүвшингийн санал. Нэмж  150 сая төгрөг тусгах. Энэ саналыг дэмжье гэж байгаа гишүүд гараа өргөнө үү.

11-11

Дорноговь аймгийн Замын-Үүд сумын  150 хүүхдийн цэцэрлэгийн барилгын үлдэгдэл барьж дуусгах.  130 сая төгрөгийг нэмж тусгая гэсэн УИХ-ын гишүүн Батсуурийн гаргасан санал байна.  Энэ саналыг дэмжье гэж байгаа гишүүд гараа өргөнө үү.

11-11

Завхан аймгийн Улиастай сумын хүүхдийн 1 дүгээр цэцэрлэгийн барилгын засварын ажлыг дуусгахад 100 сая төгрөгийг нэмж тусгах. УИХ-ын гишүүн Сайхансамбуу, Балдан-Очир, Оюунхорол нарын гаргасан санал байна.

11-11

Говь-Алтай аймгийн Эрдэнэ, Халиун, Баянтоорой сумдын хүүхдийн цэцэрлэгийн барилгын засварт 60 сая төгрөгийг нэмж тусгах гэсэн УИХ-ын гишүүн Ж.Энхбаяр, Ц.Дашдорж нарын гаргасан санал. Энэ саналыг дэмжье гэж байгаа гишүүд гараа өргөнө үү.

11-11

Төв аймгийн Бүрэн сумын хүүхдийн цэцэрлэгийн барилгын зураг төсөв  боловсруулах, шинээр барихад  50 сая төгрөгийг нэмж тусгая гэсэн УИХ-ын гишүүн Дондогийн гаргасан санал байна. Энэ саналыг дэмжье гэж байгаа гишүүд гараа өргөнө үү.

11-11

Төв аймгийн Баян-Өнжүүл сумын дунд сургуулийн барилгын зургийн төсөв боловсруулахад УИХ-ын гишүүн Дондог 50 сая төгрөгийг нэмж тусгая. Энэ саналыг дэмжье гэж байгаа гишүүд гараа өргөнө үү.

11-10

Завхан аймгийн Тэс сумын  640 хүүхдийн сургуулийн барилгын зураг төсвийн ажлыг эхлүүлье гэж УИХ-ын гишүүн Балдан-Очир, Оюунхорол, Сайхансамбуу нарын гаргасан санал байна. 50 сая төгрөг. Энэ саналыг дэмжье гэж байгаа гишүүд гараа өргөнө үү.

11-11

Улсын Их Хурлын гишүүн Бямбацогтын гаргасан, Монгол Улсыг хөгжүүлэх сангийн 2010 оны төсвийн тухай хуулийн 4.1.1-ийн 13-ын соёлын төвийн барилга Ховдын Дарви гэснийг Ховд аймгийн Мөст сум болгон өөрчлөх гэсэн саналыг дэмжиж байгаа гишүүд гараа өргөнө үү.

11-11

Хэнтий аймгийн Мөрөн сумын сургуулийн хичээлийн байрны зураг төсвийг шинээр хийлгэх. УИХ-ын гишүүн Бат-Эрдэнэ, Арвин нарын гаргасан санал байна. 50 сая төгрөг. Энэ саналыг дэмжье гэж байгаа гишүүд гараа өргөнө үү.

11-11

Говь-Алтай аймгийн Баянчандмань сумын соёлын төвийн барилгын засварт  60 сая төгрөгийг нэмье гэсэн УИХ-ын гишүүн Энхбаярын гаргасан санал байна. Энэ саналыг дэмжье гэж байгаа гишүүд гараа өргөнө үү.

11-11

Шинжлэх ухааны академийн гишүүдийн нэмэгдэлд шаардлагатай мөнгийг ШУА-ын газрын төсөвт нэмж тусгах гэсэн УИХ-ын гишүүн Алтай, Бадамсүрэн, Дондог, Оюунхорол, Одбаяр нарын гаргасан санал байна. 224 сая төгрөгөөр нэмэгдүүлэх. Энэ саналыг дэмжье гэж байгаа гишүүд гараа өргөнө үү.

11-10

Олон улсын Алтаргана  2010 наадмыг зохион байгуулахад шаардагдах хөрөнгийг төсөвлөх. УИХ-ын гишүүн Одбаяр, Алтангэрэл, Шинэбаяр, Ганбямба, Бат-Эрдэнэ, Арвин, Дондог, Мөнх-Очир, Чулуунбат, Баярцогт, Энхтүвшин нарын гаргасан санал. 220 сая төгрөг нэмж тусгах. Энэ саналыг дэмжье гэж байгаа гишүүд гараа өргөнө үү.

11-11

Ингээд Улсын Их Хурлын Байнгын  хороо ажиллаад 11 тэрбумаар нэмэгдүүлсэн төсвийг сая санал хурааж дууслаа. 

11 тэрбумаар санал хураалгадаг нь объект заагаад  хурааж байгаа юм.  Шилжүүлэхийг бид сая хураагаагүй.  Саяны 11 гэдэг бол объект заагаад нэр хураасан. 

Одоо шилжүүлнэ гээд ирсэн их олон санал байна. 

Д.Одбаяр: Шилжүүлнэ гэж ярихгүй ээ. 

Д.Оюунхорол: УИХ-ын гишүүн Ц.Даваасүрэнгийн гаргасан, Хөвсгөл аймгийн Бүрэнтогтох суманд төрөх эхчүүдийн байр барихад  270 сая төгрөгийг нэмж тусгах. Орон нутагт хуваарилагдах хөрөнгөөс шилжүүлэх. Энэ саналыг дэмжье гэж байгаа гишүүд гараа өргөнө үү.

11-11

Мөрөн сумын ахмадын өргөө барихад зориулж 350 сая төгрөгийг нэмж тусгая. Төсвийн эх үүсвэр нь орон нутагт хуваарилагдсан хөрөнгөнөөс шилжүүлж шийдвэрлэе гэсэн санал хураалгаж байна.

11-11

УИХ-ын гишүүн Даваасүрэнгийн гаргасан, Мөрөн суманд 640 хүүхдийн суудалтай сургууль барихад 1,8 тэрбум төгрөгийг нэмж тусгах. Үүнийхээ эх үүсвэрийг орон нутагт хуваарилагдсан мөнгийг шилжүүлэх замаар шийдвэрлэе.

11-11

УИХ-ын гишүүн Бямбацогтын гаргасан, Ховд аймгийн Чандмань сумын . . энэ ямар эх үүсвэрээс гэж байгаа юм бэ? 

С.Бямбацогт: Эрүүл мэндийн яамны гаргасан миний Зэрэг сумын хүн эмнэлгийг барихад  351 сая төгрөгний эх үүсвэртэй байгаа юм. Түүний 351-ийн 100-г Чандмань сумын хүн эмнэлгийн их засварт шилжүүлээд, Зэрэг сумандаа  251  сая болгож үлдээе гэсэн. Одоо байгаа мөнгийг хоёр хувааж байгаа юм.

Д.Оюунхорол: Шинэ эмнэлэг чинь дуусах юм уу? 

С.Бямбацогт: Зүгээр, зүгээр.

Д.Оюунхорол: Ховд аймгийн Чандмань сумын эмнэлгийн их засварын барилгын 100 сая төгрөгийг Зэрэг сумын дэмжигдсэн 351 сая төгрөгний 100 сая төгрөгийг хасч шилжүүлэх замаар шийдвэрлэе гэсэн санал байна. Энэ саналыг дэмжье гэж байгаа гишүүд гараа өргөнө үү.

11-11

УИХ-ын гишүүн Улааны гаргасан,  Сүхбаатар аймгийн Асгат, Наран суманд сургуулийн барилгыг эхлүүлэх. Шийдвэрлэх арга зам нь аймагт хуваарилагдсан хөрөнгө оруулалтын дүнд багтааж шийдвэрлэе. Тус бүр  100 сая төгрөг.

Энэ саналыг дэмжье гэж байгаа гишүүд гараа өргөнө үү.

11-10

С.Бямбацогт:  Баруун бүсийн хүүхэд, залуучуудын амралт зугаалгын төв барихад 1 тэрбум 200 гэсэн энэ саналыг татаад авъя.

Д.Оюунхорол: Энэ дэмжигдээгүй санал дотор бүгд хураагдсан.

С.Бямбацогт: Хураалгахгүй, татаад авчихъя.

Д.Оюунхорол: Ажлын хэсгийн дэмжигдээгүй саналыг бүхэлд нь дэмжихгүй гээд санал хураалт явуулъя. Улсын Их Хурлын Нийгмийн бодлогын байнгын хорооны ажлын хэсгийн дэмжээгүй саналыг дэмжихгүй.

11-11

Д.Дондог: Ажлын хэсэгт гомдолтой гишүүн байна уу? 

Д.Оюунхорол: Байхгүй ээ, бүх аймагт орсон. Одоо бид  нэг зарчмыг тохирч авъя. Бүлэг дээр саяны хураагдсан саналуудаа хамгаалж  11 тэрбумыг нь энэ хоёр яаманд олж өгье гэдэг дээр бид нар бүлэг дээрээ ажиллаад, саналаа нэгтгэж орно. Энд авцалдаж, урсалддаг, муухай яриа  гаргадаг шигээ тэнд очиж унагаачихав, юмаа тэгж ярьж байгаад. Тийм учраас хамгаалж гараарай гэж хариуцлагатайгаар мэдэгдье.

Дараа нь энд Энхбаяр гишүүн нэмж санал хураалгая гэнээ.

Бид нарын 11 тэрбум бол арай баталгаатай 11 тэрбум гэж үзэж байгаа.

Цогт сумын хичээлийн байрны өргөтгөлийн  160 хүүхдийн сургуулийн барилгын өргөтгөл барихад 300 сая төгрөгийг нэмж тусгая гэсэн санал байна.  Энэ саналыг дэмжье гэж байгаа гишүүд гараа өргөнө үү.

11-10

Дэлгэр суманд цэцэрлэгийн өргөтгөл барихад  200 сая төгрөг нэмж тусгах. Энэ саналыг дэмжье гэж байгаа гишүүд гараа өргөнө үү.

11-10

Бигэр сумын 75 ортой цэцэрлэгийг шинээр барихад  350 сая төгрөг тусгах. 

Энэ саналыг дэмжье гэж байгаа гишүүд гараа өргөнө үү.

11-11

Тэгээд эх үүсвэр нь Говь-Алтай аймагт баригдаж байгаа нисэх буудлын хөрөнгө оруулалтаас татна гэж байгаа юм байна.  Энэ саналыг дэмжье гэж байгаа гишүүд гараа өргөнө үү.

11-9

Бүлэг дээр бид нар яг үүгээр нь ярина. Энэ бол Говь-Алтай аймгийн онгоцны буудлын зардлыг хасах гэж  оруулж байгаа санал. Тийм учраас түүнийгээ л ярьж тохиръё.

Гишүүд дараа нь нэг юмыг анхаараарай. Энд жишээ нь Энхбаяр гишүүн шинэ 75 ортой цэцэрлэгийг барихад 350 сая төгрөг гээд үнэлж байгаа биз. Бидний сая шинэ барина гэсэн бүх цэцэрлэг  150 саяар хураагдсан. Тэгээд Боловсролын яаман дээр  очихоор энэ мөнгөн дүн чинь зураг байхгүй, төсөв байхгүй, хий автомат ингээд том мөнгө тавьж хураагдаад, буцаад төсөвт хураагдчихдаг. Тэгэхээр өөрөөр хэлбэл Алтай гишүүний нэг яриад байгаа зарчмын санал бол энэ. Та нар өөрөөр хэлбэл зураг төсөвгүй, тооцоо судалгаагүй объектуудыг шинээр баръя гэж хураалгаад байна гэдгийг манай гишүүд анхаармаар байгаа юм.

Очирбат гишүүн ээ, Баян-Өлгийн 7 санал бол өөрийнх нь 6 тэрбумдаа л явна гэж ойлгож байна. 

Энд Очирбат гишүүний гаргасан, Баянзүрх, Сонгинохайрхан, Чингэлтэй дүүргүүдэд, за энэ саналаа татаж байгаа юм байна.

Д.Дондог:  Санал хураагаад дууссан уу? Дарга аа?

Д.Оюунхорол: Санал хураагдаж дууссан.

Д.Дондог: Би санал хураалттай холбоогүй. Энэ гарч байгаа саналуудаа 5 тэрбумд, 11 тэрбумдаа ямар саналууд нь орох вэ? ямар нь өөр эх үүсвэрээр гэдгийг нарийн салгаж, ойлгомжтой бичихгүй бол өнөө өглөөнийх шиг нэг бодлын сонгоогүй саналууд дунд нь ороод, тэгээд бид нарт ирэхгүйгээр өнөө өглөө зарим нь ирж байна.  Ажлын хэсэгт ч ирэлгүй.  Бид нарт ч ирэлгүйгээр ирж байна. Бүлгийн хурал юм уу, Төсвийн байнгын хороон дээр ийм маягаар юм нь  дутуу орвол унана шүү. Би өчигдөр орой 8 цагт л үүнийг авъя гээд  өгөхгүй байсаар байгаад өнөө өглөө ирж байгаа юм. Тэгээд энд  би ирээд, дөнгөж авч байгаа саналыг  гэсэн чинь нөгөө сонголт хийгдээгүй саналууд орж ирээд будилж байна шүү дээ. 

Д.Оюунхорол: Өнөөдрийн Байнгын хорооны хуралдаан хаасныг мэдэгдье.

Хуралдаан 13 цаг 20 минутанд өндөрлөв. 

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ:

